
Бажэм  сишх  нэхърэ
дыгъужьым  срешх.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Къэбэрдей-Балъкъэр Республикэм и  Конституцэм и 
100-нэ статьям и 1-нэ Iыхьэм и «и» пунктым, 117-нэ ста-
тьям и 3-нэ Iыхьэм, «Къэбэрдей-Балъкъэр Республи-
кэм зэзыгъэкIуж и судыщIэхэм я IуэхукIэ» Къэбэрдей-
Балъкъэр Республикэм и Законым и 6-нэ, 7-нэ статья-
хэм япкъ иткIэ, Къэбэрдей-Балъкъэр Республикэм и 
Парламентым унафэ ещI:

1. Бечелов Радмир Ильяс и къуэр Налшык суд 
 районым и суд участкэ №5-м и зэзыгъэкIуж судыщIэм 
и къулыкъум илъэсипщI пIалъэкIэ гъэувын.

2. Мы Унафэм къару егъуэт ар къыщащта махуэм 
щегъэжьауэ.

Къэбэрдей-Балъкъэр Республикэм и
Парламентым и УнафэщI

ЕГОРОВЭ Татьянэ

Налшык къалэ
2021 гъэм мэлыжьыхьым и 29-м
№301-П-П     

Бечелов Радмир Ильяс и къуэр Налшык
суд районым и суд участкэ №5-м и зэзыгъэкIуж 

судыщIэм и къулыкъум гъэувыным теухуауэ

Къэбэрдей-Балъкъэр Республикэм 
и Парламентым и Унафэ

Быкъыш Аслъэн Ратмир и къуэр Налшык суд 
районым и суд участкэ №2-м и зэзыгъэкIуж 
судыщIэм и къулыкъум гъэувыным теухуауэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Конституцэм и 
100-нэ статьям и 1-нэ Iыхьэм и «и» пунктым, 117-нэ ста-
тьям и 3-нэ Iыхьэм, «Къэбэрдей-Балъкъэр Республи-
кэм зэзыгъэкIуж и судыщIэхэм я IуэхукIэ» Къэбэрдей-
Балъкъэр Республикэм и Законым и 6-нэ, 7-нэ статья-
хэм япкъ иткIэ, Къэбэрдей-Балъкъэр Республикэм и 
Парламентым унафэ ещI:

1. Быкъыш  Аслъэн Ратмир и къуэр Налшык суд 
райо ным и суд участкэ №2-м и зэзыгъэкIуж судыщIэм 
и къулыкъум илъэсипщI пIалъэкIэ гъэувын.

2. Мы Унафэм къару егъуэт ар къыщащта махуэм 
щегъэжьауэ.

Къэбэрдей-Балъкъэр Республикэм и
Парламентым и УнафэщI             ЕГОРОВЭ Татьянэ

Налшык къалэ
2021 гъэм мэлыжьыхьым и 29-м
№303-П-П

Къэбэрдей-Балъкъэр Республикэм и Конституцэм и 
100-нэ статьям и 1-нэ Iыхьэм и «и» пунктым, 117-нэ ста-
тьям и 3-нэ Iыхьэм, «Къэбэрдей-Балъкъэр Республи-
кэм зэзыгъэкIуж и судыщIэхэм я IуэхукIэ» Къэбэрдей-
Балъкъэр Республикэм и Законым и 6-нэ, 7-нэ статья-
хэм япкъ иткIэ, Къэбэрдей-Балъкъэр Республикэм и 
Парламентым унафэ ещI:

1. Лъостэн Аслъэн Юрий и къуэр Тэрч суд районым 
и суд участкэ №2-м и зэзыгъэкIуж судыщIэм и къулы-
къум илъэсипщI пIалъэкIэ гъэувын.

2. Мы Унафэм къару егъуэт ар къыщащта махуэм 
щегъэжьауэ.

Къэбэрдей-Балъкъэр Республикэм и
Парламентым и УнафэщI               ЕГОРОВЭ Татьянэ

Налшык къалэ
2021 гъэм мэлыжьыхьым и 29-м
№302-П-П

Лъостэн Аслъэн Юрий и къуэр Тэрч
суд районым и суд участкэ №2-м и зэзыгъэкIуж 

судыщIэм и къулыкъум гъэувыным теухуауэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и 
Iэтащхьэм Къэбэрдей-Балъкъэр

Республикэм и Парламентым
Зэрызыхуигъазэм теухуауэ

Къэбэрдей-Балъкъэр Республикэм и 
Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. Къэбэрдей-Балъкъэр Республикэм и Iэтащхьэм Къэ-
бэрдей-Балъкъэр Республикэм и Парламентым Зэры-
зыхуигъазэм къыщыгъэлъэгъуахэм арэзы техъуэн.

2. Къэбэрдей-Балъкъэр Республикэм и Парламентым 
и комитетхэм я пщэ илъхьэн Къэбэрдей-Балъкъэр Рес-
публикэм и Iэтащхьэм Къэбэрдей-Балъкъэр Республи-
кэм и Парламентым Зэрызыхуигъазэм щыубзыхуахэр 
гъэзэщIэным ехьэлIа Iуэхухэм, я мыхьэнэкIэ нэхъапэ 
 игъэщыпхъэ къалэнхэр къэгъэнэIуауэ, хэплъэныр 
къызэрагъэпэщыну.

Къэбэрдей-Балъкъэр Республикэм и
Парламентым и УнафэщI          ЕГОРОВЭ Татьянэ

Налшык къалэ, 
2021 гъэм накъыгъэм и 17-м
№312-П-П 

Пионерием и махуэщ. 
1922 гъэм СССР-м пионер 
зэгухьэныгъэр къыщызэра-
гъэпэщащ

Тэтэрстан Республикэм и 
Печатым и махуэщ

Тыркум щагъэлъапIэ 
щIа лэгъуалэмрэ спор-
тымрэ я махуэр

Къыргъызым щагъэлъа-
пIэ Анэм и махуэр.

1649 гъэм Инджылызыр 
Республикэ хъуащ.

1712 гъэм Пётр Езанэм и 
унафэкIэ Урысейм и къала-
щхьэу Москва и пIэкIэ 
Санкт-Петербург ягъэуващ. 

1728 гъэм Пётр ЕтIуанэм 
унафэ къыдигъэкIащ Уры-
сейм и къалащхьэр Санкт-
Петербург къихыжауэ Моск-
ва къэхьыжыным теухуауэ.

1802 гъэм Франджым и 
пащтыхь Наполеон и жэр-
дэмкIэ къэралым и дамы-
гъэ нэхъ лъапIэ дыдэр - 
ПщIэ лъагэ зиIэ легионым и 
орденыр - къащтащ. Хэку 
зауэшхуэм и лъэхъэнэм 
 къигъэлъэгъуа зэфIэкI къы-
зэрымыкIуэм папщIэ ар 
къыхуагъэфэщат ди лъэп-
къэгъу бзылъхугъэ хахуэ 
Хьэгъундокъуэ Елмэсхъан.

1906 гъэм къыдэкIащ 
«Урысей империем и къэрал 
закон нэхъыщхьэхэр».

1922 гъэм СССР-м пионер 
зэгухьэныгъэр къыщызэра-
гъэпэщащ. Комсомолым и 
урысейпсо конференцым а 
махуэм къыщащтауэ щы-

«Мы гъэм ди мурадщ Онкологие дис-
пансерыр ухуэным щIэддзэжыну икIи 
Республикэ клиникэ сымаджэщым и 
 приёмнэ къудамэ щIыным и ужь дихьэ-
нущ» - щыжиIащ КъБР-м и Iэтащхьэ 
КIуэкIуэ Казбек республикэм и Парла-
ментым Зэрызахуигъазэм.

ФИГУ къэдгъэкIыжынщи, республикэм и 
онкологие центрыщIэм и ухуэныгъэр 2007 
гъэ лъандэрэ йокIуэкI, 2013 гъэм ар 
къызэтрагъэувыIащ «2007 - 2012 гъэхэм со-
циальнэ мыхьэнэ зиIэ узыфэхэм пэщIэтын 
икIи къэмыгъэхъун» федеральнэ програм-
мэр зэрымылэжьэжым къыхэкIыу. 2013 гъэ 
лъандэрэ апхуэдэ IуэхущIапIэхэр зытетын 
хуейуэ къагъэув ухуэныгъэ, медицинэ мар-
дэхэм зэхъуэкIыныгъэшхуэхэр ягъуэтащ. 
Абы ипкъ иткIэ, 2019 гъэм унафэ къащтащ 
нэхъапэкIэ ягъэхьэзыра проект-сметэ 

тащ «Пионер отрядхэр дэнэ 
щIыпIи къыщызэгъэпэ-
щыным теухуауэ» унафэр.

1943 гъэм СССР-м Зы-
хъумэжыныгъэмкIэ и къэ-
рал комитетым Бахъсэн 
ГЭС-р зэфIэгъэувэжыным 
теухуа унафэ къищтащ.

1985 гъэм Налшык къы-
щызэIуахащ Сабий твор-
чествэм и унэр.

1989 гъэм накъыгъэм и 19 
- 21-хэм къэралым щыяпэу 
Москва щекIуэкIащ «СССР-м 
щынэхъ дахэ пщащэ-89» зэ-
пеуэр. 

1991 гъэм Налшык къы-
щызэIуахащ Къэбэрдей 
лъэпкъым и япэ Кон-
грессыр. Абы и япэ прези-
денту хахащ Къалмыкъ 
Юрий Хьэмзэт и къуэр.

Тырку Республикэм и япэ 
президенту щыта Ататюрк 
Кемал къызэралъхурэ илъэ-
си 140-рэ ирокъу.

Вьетнамым и унафэщIу 
илъэс 18-кIэ щыта Хо Ши 
Мин къызэралъхурэ илъэси 
131-рэ ирокъу. 

Совет актрисэ, РСФСР-м 
и цIыхубэ артисткэ Булгако-
вэ Майе къызэралъхурэ 
илъэс 89-рэ ирокъу.

Италием щыщ актёр, ки-
норежиссёр цIэрыIуэ Пла-
чидэ Микеле и ныбжьыр 
илъэс 75-рэ ирокъу.

КъБКъУ-р къэзыуха, Хьэ-
рып къэралхэм я лигэм и 

Накъыгъэм и 18-м КъБКъУ-м щызэхэтащ «Адыгэхэр: 
блэкIар, нобэр, къэкIуэнур» фIэщыгъэм щIэт дунейпсо 
щIэ ныгъэ-практикэ конференц. Адыгэхэм я щы гъуэ-
щIэж махуэм ирихьэлIэу Дунейпсо Адыгэ Хасэм къы  зэ-
ригъэпэща а Iуэху щхьэпэм хэтащ Къэрэшей-Шэрджэс, 
Адыгэ республикэхэм, Ставрополь, Краснодар щIына-
лъэхэм, Мэздэгу къикIа лIыкIуэхэр. Онлайн жыпхъэ м 
иту Тыркум, Сирием, Иорданием, Европэм щыIэ  Ады гэ 
Хасэхэри къеблэгъащ.

ДАХ-м и тхьэмадэ Сэхъурокъуэ Хьэутий зэIущIэр къы-
щы зэ Iуихым жиIащ блэкIар зыщыдмыгъэгъупщэу къэкIуэ-
нум дытелажьэу дыпсэун зэрыхуейр, апхуэдэ гузэ вэгъуэм 
ди щ хьэ и мызакъуэу, адрей лъэпкъхэм и зыщахъумэну 
къы хуедджэну.

Адыгэхэм ди блэкIам, нобэм, къэкIуэнум ятеухуауэ зэIу-
щIэм псалъэмакъ щхьэпэ къыщаIэтащ тхыдэджхэу Къал-
мыкъ Жылэбий, Къэжэр Артур (Налшык), Бадынокъуэ 
Марзият (АР),филологие щIэныгъэхэм я кандидат Дзыбэ 
Айшэт (АР), Гуманитар къэхутэныгъэхэмкIэ Къэрэшей-
Шэрджэс институтым и унафэщI Тхьэгъэпсэу Рэмэзан 
сымэ, нэгъуэщIхэми. Ахэр тепсэлъыхьащ лъэп къыр зы-
гъэпIейтей, зыIущIэ лъэпощхьэпохэм Iуэхум и хэкIыпIэу 
къалъытэмкIи ядэгуэшащ къызэхуэсахэм.

«Адыгэхэр: блэкIар, нобэр, къэкIуэ нур» дунейпсо конфе-
ренцыр зэрекIуэкIам теухуа тхыгъэ ин ди газетым и къы-
кIэлъыкIуэ къыдэкIыгъуэхэм я зым фыкъыщеджэ хъунущ.

ЩОМАХУЭ Залинэ.
Сурэтхэр  Къарей Элинэ  трихащ.

тхылъ хэр зэрагъэзэхуэжыну. ПроектыщIэм 
иджырей Iэмал псори къыщалъытащ. Дис-
пансерым хэтынущ приёмнэ, поликлиникэ, 
хирургие, терапие, операцэ щащI, функ-
циональнэ диагностикэмкIэ къудамэхэр, 
узыфэр зыхуэдэр къыщахутэ пэшхэр, нэ-
гъуэщIхэри.

Мы гъэм и мэлыжьыхь мазэм КIуэкIуэ 
Казбек УФ-м узыншагъэр хъумэнымкIэ и 
министр Мурашкэ Михаил лэжьыгъэ Iуэху-
кIэ хуэзащ. А зэIущIэм щытепсэлъыхьащ 
онкодиспансерыр ухуэныр зэтеублэжыным-
кIэ щыIэ Iэмалхэм икIи проектыр феде-
ральнэ министерствэм къыщащтащ.

Iуэхум къыдэкIуэу «Узыншагъэр хъумэн» 
лъэпкъ проектым хэту иджыпсту лажьэ Он-
кологие диспансерыр иджырей техникэхэм-
кIэ къызэрагъэпэщ. НэхъапэIуэкIэ абы сом 
мелуан 279-рэ и уасэ Iэмэпсымэхэр щIа-
гъэувауэ щытащ.

Адыгэхэм ятеухуа 
щIэныгъэ зэIущIэ

Онкодиспансерыр 
ухуэн  щIадзэжынущ

секретарь нэхъыщхьэм и 
чэнджэщэгъу, Иорданием 
щэнхабзэмкIэ и министру 
щыта Нэгуэр Нанси къы-
щалъхуа махуэщ.

Къэрал къулыкъущIэ, 
Санкт-Петербург къалэм и 
губернатор Беглов Алек-
сандр и ныбжьыр илъэс 65-
рэ ирокъу.

Адыгэ бзэщIэныгъэлI, 
про фессор, ЩIДАА-м и 
ч л е н - к о р р е с п о н д е н т , 
КъШР-м щIэныгъэмкIэ 
щIыхь зиIэ и лэжьакIуэ Иуан 
Зэуал и ныбжьыр илъэс 63-
рэ ирокъу.

«Спартак-Налшык» топ-
джэгу гупым и тренер нэ-
хъыщхьэу щыта, КъБР-м 
физкультурэмрэ спортым-
кIэ щIыхь зиIэ и лэжьакIуэ 
Биджий Хьэсэнбий и ныб-
жьыр илъэс 55-рэ ирокъу.

Уругвайм щыщ актрисэ, 
уэрэджыIакIуэ цIэрыIуэ 
Орейрэ Наталье и ныбжьыр 
илъэс 44-рэ ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 20 - 
23-рэ, жэщым градус 11 - 13 
щыхъунущ.

Къэбэрдей-Балъкъэрым и Iэтащхьэ 
КIуэкIуэ Казбек лэжьыгъэ IуэхукIэ ды-
гъуасэ IущIащ «Военторг» акционер зэ-
гухьэныгъэм и генеральнэ директор Па-
влов Владимир, Урысейм Зыхъумэ жы-
ныгъэмкIэ и министерствэм дзэхэр 
зыхуей хьэпшыпхэмкIэ къызэгъэ пэщы-
нымкIэ и къулыкъущIапIэм и унафэщI 
Кудрявцев Валерий, зи жэуаплыныгъэр 
зэхэгъэщхьэхукIа «ВоенТекстильПром» 
зэгухьэныгъэм и къызэгъэпэщакIуэ 
Атэ лыкъ Аслъэн сымэ. ЗэIущIэм ап-
хуэдэу хэтащ КъБР-м и Правительствэм 
и УнафэщIым и япэ къуэдзэ Къуныжь 
МуIэед, КъБР-м промышленностымкIэ, 
энергетикэмрэ сатумкIэ и министр Iэ-
хъуэ бэч Шамиль.

ЗЭIУЩIЭМ щытепсэлъыхьащ щIына-
лъэм армэр, ФСБ-р, МВД-р, МЧС-р, 
 ДКС-р зыхуэныкъуэ хьэпшыпхэр «Воен-
ТекстильПром» ООО-м и дэрбзэр фабри-
кэм къыщыщIэгъэкIыным зегъэужьыным 
ехьэлIа Iуэхухэм. Компанием IуэхущIапIэ 
щхьэхуэхэр Налшык, Бахъсэн, Дзэлы-
къуэкъуажэ къалэхэм щиIэщ. Абыхэм що-
лажьэ цIыху 600-м нэблагъэ.

Налшык дэт дэрбзэр фабрикэм метр 
зэбгъузэнатIэ 8000-м щIигъу еубыд, щыдэ 
цехитху, продукцэщIэм щелэжь, печатнэ, 
щыгъынхэр щабз, щыхадыкI, продукцэр 
зыхуащIахэм яхуегъэшэным щыхузэралъ-
хьэ цеххэр, нэгъуэщI IэнатIэхэри яIэщ. 
Фабрикэм шхапIэрэ медицинэ пунктрэ 
хэтщ. ЛэжьакIуэхэр пщIэншэу ягъашхэ, 
ап хуэдэуи медицинэ страховкэхэри къы-
ху зэрагъэпэщ – а псори «ВоенТекстиль-
Пром» ООО-м IэнатIэ зритхэм зэрыза-
щIигъакъуэ Iэмалщ икIи цIыхухэр лэжьы-
гъэм нэхъ егугъуным, Iухьэ-IукIыр я деж 
щагъэмэщIэным хуэгъэпсащ.

Атэлыкъ Аслъэн зэрыжиIамкIэ, 2020 
гъэм республикэм и бюджетым налогыу 
сом мелуан 200-м нэблагъэ халъхьащ, 
псори зэхэту продукцэу мелуаниплIым 
нэблагъэ къыщIагъэкIащ, сом мелардым 
щIигъу и уасэ продукцэ ягъэхьэзыращ. 
Ды зэрыт илъэсым и шыщхьэуIум Iуэху-
щIапIэм щыщIадзэнущ проектыщIэ гъэ-
зэщIэн. Абы и фIыгъэкIэ продукцэу къы-
щIагъэкIым хэхъуэнущ, IэнатIэ Iутхэм я 
бжыгъэри 800-м нагъэсынущ. IуэхущIа-
пIэр бжыгъэр зи лъабжьэ иджырей про-
граммнэ Iэмэпсымэ лъэщхэмкIэ къызэ-
гъэпэщащ.

Атэлыкъым апхуэдэуи жиIащ IуэхущIа-

пIэр дизайнымрэ промышленность псын-
щIэм щылэжьэнухэмрэ щагъэхьэзыр кол-
леджхэм быдэу япыщIауэ зэрылажьэр. А 
еджапIэхэм я студентхэм я деж лэжьы-
гъэм и пIалъэ щрагъащIэ, иджырей дэрб-
зэр технологиехэми щыгъуазэ щащI. Кол-
леджхэм иджырей оборудованэхэр щIа-
гъэуващи, дэрбзэр фабрикэм и лIыкIуэхэр 
абыхэм пIалъэ-пIалъэкIэрэ яхуеблагъэу-
рэ лэжьакIуэ къащтэну ныбжьыщIэхэр Iэ-
щIа гъэм щыхуагъасэ.

Кудрявцев Валерий къыхигъэщащ 
фабрикэм фIагъ лъагэ зиIэ продукцэ 
къы зэрыщыщIагъэкIыр икIи жиIащ танк 
ба тальонхэм ящыщ зым къулыкъу щы-
зыщIэхэр Налшык щада фащэ екIухэр 
ящыгъыу мы гъэм накъыгъэм и 9-м Утыку 
Плъыжьым щекIуэкIа парадым зэрыхэтар.

Павлов Владимир къыхигъэщхьэхукIащ 
IуэхущIапIэм къыщыщIагъэкI продукцэр 
дзэ подразделенэхэм зэрыхурагъашэр 
икIи ахэр сыт и лъэныкъуэкIи дагъуэншэу 
щытын, ягъэува пIалъэм ирихьэлIэу хура-
гъэшэн зэрыхуейр, щIыналъэ властхэми 
быдэу япыщIауэ зэрадэлэжьапхъэр. Абы 
къыхэкIыу лъэныкъуитI зэпыщIэныгъэхэм 
гулъытэшхуэ хуащI. Налшык щыIэ Iуэху-
щIапIэр «Военторг»-м и къудамэхэм 
ящыщ зыщ икIи, инвестицэ и лъэныкъуэ-
кIэ щIыналъэм IэмалыфIхэр зэрыщыIэр 
къалъытауэ, абы нэхъри зрагъэубгъуну я 
мурадщ.

КъБР-м и Iэтащхьэ КIуэкIуэ Казбек хьэ-
щIэхэм фIыщIэ яхуищIащ къазэ ры дэ-
лажьэм икIи компанием и IуэхущIафэхэм 
социальнэ мыхьэнэ зэраIэм папщIэ. Абы 
къыхигъэщащ IуэхущIапIэм щIыналъэм 
нэхъри зыщрагъэужьыну, колледжхэм я 
студентхэр иужькIэ IэнатIэ зэрагъуэтыну 
IэщIагъэхэм хурагъэджэну зэрыхьэзырыр. 
КIуэкIуэ Казбек къыхигъэщхьэхукIащ «Во-
енТекстильПром» ООО-м республикэм и 
бюджетым хэлъхьэныгъэшхуэ зэрыхуищI-
ри. «Пандемием и зэманым абы и фIы-
гъэкIэ лэжьыгъэр нэхъ кIащхъэ ямыщIам 
и мызакъуэу, промышленностым къыщIи-
гъэкIым хэдгъэхъуэнымкIи Iэмал къыди-
тащ», - жиIащ Iэтащхьэм.

«Дэ дегугъунущ а унэтIыныгъэм нэхъри 
зегъэужьыным, сыту жыпIэмэ Къэбэр-
дей-Балъкъэрым фIагъ лъагэ зиIэ про-
дукцэ къыщыщIагъэкIыным ди сэбэп 
хэлъщ», - жиIащ КIуэкIуэ Казбек зэIущIэм 
и кIэухым.

КъБР-м и Iэтащхьэмрэ Прави-
тельствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек 
лэжьыгъэ IуэхукIэ IущIащ «Военторг»-м 
и генеральнэ директор Павлов Владимир

Мы гъэм Къэбэрдей -
Балъкъэрым и гъэмахуэ 
лагерхэм сабий минип-
щIым зыщагъэпсэхунущ 
икIи я узыншагъэр щра-
гъэфIэкIуэнущ.

ЩIЫНАЛЪЭ бюджетым 
къыхэкIыу мы Iуэхум тра-
гъэкIуэдэнущ сом мелуан 
65-рэ. Псом япэу путёвкэхэр 
ялъысынущ унагъуэ хуэ-
мыщIахэм, коронавирусым 
и зэранкIэ лэжьапIэ IэнатIэр 
зыфIэкIуэда адэ-анэхэм, 
пан демием пэщIэта доху-
тырхэм я бынхэм. Урысей 
Правителствэм и унафэщI 
Мишустин Михаил зэры-
жиIамкIэ, къэралым и гъэ-
махуэ лагерхэм я процент 
75-р зыгъэпсэхугъуэ зэма-
ным ирихьэлIэу сыт и лъэ-
ныкъуэкIи хьэзырын хуейщ.

ЛЪОСТЭН Музэ. 

Налшык и «Горзелен-
хоз» муниципальнэ Iуэху-
щIапIэм и лэжьакIуэхэм 
гъэмахуэм зыхуагъэ хьэ-
зыр.

ГЪАТХЭПЭ - накъыгъэ 
мазэхэм ди щыхьэрыр зы-
гъэдэха удз гъэгъахэр (къэ-
лэр дадийхэр, нарцис схэр) 
щIадзауэ къыхачыж, гъэ-
махуэ удзхэм щIыр хуа-
гъэхьэзыр.

Нэкъыгъэм и кIэхэм къа-
лащхьэм и клумбэ нэхъ ин-
хэр ягъэдэхэнущ гладио-
лусхэм, епэрхэм, розэ зэ-
мыфэгъухэм, нэ гъуэщI хэ-
ми. Ахэр щыфлъагъунущ 
къалащхьэм и къулыкъу-
щIапIэ бжэIу пэ хэм, Хьэ-
тIохъущокъуэм и жыг ха-
дэм, лъэс зе кIуапIэхэм, 

Гъэмахуэ
зыгъэпсэхугъуэ

Дахагъэр зи IэрыкIхэр
къа лэ утхэм я Iэгъуэблагъэ-
хэм. 

Налшык зыгъэдахэ, шар 
теплъэ зиIэ удз гъэ кIы-
пIэхэр, илъэс къэси хуэдэу, 
гъэгъа щIыху лъахъшэхэм-
кIэ ягъэщIэращIэ. Псом 
хуэ мыдэу удэзыхьэхщ 
Олимп  Джэгухэм я чем-
пион хъуа ди щIалэхэм я 
щIыхькIэ Лениным и цIэр 
зезыхьэ проспектым 
щагъэ дэха лъэс зекIуапIэм 
къыбгъурытхэр.

Иужьрей илъэситIым 
къа лащхьэм щIэуэ щыхаса 
розэ гъуэжьыфэ дахэхэр 
хъарзынэу гъэ зэрыщIэкIар 
нэрылъагъуу, къудамэ щIэ-
хэр къадидзащ, куэд мы-
щIэу гъэгъэн щIадзэнущ.

ШЭРЭДЖ Дисэ.

Коронавирусым цIыху-
бэм къахуихьа лъэпощхьэ-
похэми емылъытауэ, ди 
республикэм и щыхьэрыр 
зэIузэпэщ щIыным теу-
хуауэ лэжьыгъэшхуэ йо-
кIуэкI.

КЪАТЩТЭМЭ, илъэс блэк-
Iам гулъытэ лей ягъуэтащ 
гъуэгу, псэупIэ – коммуна-
льнэ хозяйствэхэм я нэIэм 
щIэту зэфIаха ремонт лэ-

Лэжьыгъэхэр зэпыуркъым
жьы гъэхэм. Ахэр ящыщщ 
къалэм и теплъэр егъэ-
фIэкIуэным тещIыхьауэ къ-
ащта къэрал, лъэпкъ, щIы-
налъэ программэхэм. Пса-
лъэм папщIэ, фэтэр 

зэтету 25 – м я бжэIупэхэр 
ягъэдэхащ. Абыхэм ящыщщ 
ПащIэмрэ Лермонтовымрэ, 
ПащIэмрэ Головкомрэ я уэ-
рам зэхэкIыпIэхэм пэмы-
жыжьэу тет фэтэрхэр. Го-
ловком и уэрамым, къалэ 

сымаджэщым и гупэкIэ, 
иджырей мардэхэм тету 
къыщагъэщIэрэщIэжа лъэс 
зекIуапIэр. Зыхуей хуагъэ-
защ скверым ибгъукIэ къа-
тищу зэтету къыщыт фэ-
тэрыр, Лениным и проспек-
тым тет курыт еджапIэ  33 - 
эм  и гупэкIэ къилъ лъэс 
зе кIуапIэр. Лэжьыгъэхэм 
адэ кIи пащэнущ. 

ЖАНХЪУЭТ Зузэ.



№53 (24.179)2 2021  ГЪЭМ  НАКЪЫГЪЭМ  И  19

Италием хыхьэ Пизэ къалэм шы-
гъажэ кIыхьымкIэ дунейпсо чемпио-
нат щекIуэкIынущ накъыгъэм и 22-м. 
Къэрал 35-м къикIа лIыкIуэхэр щы-
зэпеуэну зэхьэзэхуэшхуэм мы гъэм 
хэтынущ Къэбэрдей-Балъкъэрым 
щыщ шууиплI. 

ИУЖЬРЕЙ илъэс зыбжанэм зи лэ-
жьыгъэ щхьэпэхэмкIэ гу зылъыдэзы-
гъэта «Адыгэшым и фондым» и 
лIыкIуэхэщ адыгэщIым къыщыхъуа 
адыгэшкIэ урым губгъуэм ихьэнухэр: 
«Шэрджэс дерби» зэхьэзэхуэм и 
къызэгъэпэщакIуэ, «Адыгэшым и 
фондым» и унафэщI, Урысейм ще-
кIуэкI шыгъажэ кIыхь зэпеуэхэм къы-
щигъэлъэгъуа зэфIэкIымкIэ япэ 
увыпIэр къэзыхьа Сибэч Артур (и шым 
и цIэр Чингисхъанщ); а зэпеуэ дыдэм 
хэта Зыхъуэ Замир (Къарэгъуэз), ма-
хуипщIым и кIуэцIкIэ километр 1000 
къыщызэпача дунейпсо рекордыр 
 зыгъэува шууищым яз Джатэ Щамил 
(Нарт), 2019 гъэм екIуэкIа «Адыгэшым 
и кубокыр» къэзыхьауэ щыта Хъуп-
сырджэн Залым (Бэркъас). Псори 
 Урысейм шыгъажэ кIыхьхэмкIэ и гуп 
къыхэхам щыщщ. 

ЗэрыжытIащи, шыгъажэр щекIуэ-

1 статья
Къэбэрдей-Балъкъэр Республикэмрэ 

Осетие Ищхъэрэ - Алание Республикэмрэ 
сату-экономикэ, щIэныгъэ-техникэ, щэн-
хабзэ, къинэмыщI IэнатIэхэми щызэ дэ-
лэжьэнымкIэ 2020 гъэм жэпуэгъуэм и 2-м 
Владикавказ къалэм Iэ зыщыщIадза 
 зэгурыIуэныгъэр къэщтэн.

2 статья
Къару имыIэжу къэлъытэн «Къэбэрдей-

Балъкъэр Республикэмрэ Осетие Ищ-

хъэрэ - Алание Республикэмрэ зэныб-
жьэгъуным зэдэлэжьэным теухуа зэгу-
рыIуэныгъэм къару егъэгъуэтыным и 
IуэхукIэ» 1999 гъэм жэпуэгъуэм и 28-м 
 къащта Къэбэрдей-Балъкъэр Республи-
кэм и Закон №40-РЗ-м.
Къэбэрдей-Балъкъэр Республикэм
и Iэтащхьэ                          КIУЭКIУЭ Казбек
Налшык къалэ
2021 гъэм  накъыгъэм и 12-м
№15-РЗ

Дунейпсо шыгъажэ 
кIыхь зэпеуэ

Электросвязымрэ хъыбарегъащIэ IэнатIэхэм я зэ-
гухьэныгъэхэмрэ я дунейпсо махуэр илъэс къэс накъы-
гъэм и 17-м ягъэлъапIэ.

1844 ГЪЭМ накъыгъэм и 24-р ди планетэм япэ дыдэу 
 телеграфкIэ хъыбар щызэIэпаха, США-м и къалэхэу Бал-
тиморрэ Вашингтонрэ дэс цIыхухэр напIэзыпIэм 
щызэрыщIа махуэщ. Абы иужькIэ, дызэрыщыгъуазэщи, 
 телекоммуникацэхэм я Iэмалхэм псынщIэ дыдэу дэнэ 
лъэныкъуэкIи заужьу щIадзащ, ЩIы Хъурейм тет къралхэр 
тыншу иризэрыщIэу. 

ИкIи, тхыдэм къызэрыхэщыжымкIэ, мазитIрэ ныкъуэкIэ 
екIуэкIа зэпсэлъэныгъэ гугъухэм яужькIэ, къэрал 22-м я 
правительствэхэм 1865 гъэм накъыгъэм и 17-м Париж 
 къалэ Iэ щыщIадзауэ щытащ япэ дунейпсо телеграф зэ-
гурыIуэныгъэм. 

Абы щыгъуэщ къыщыунэхуар 1932 гъэм къыщегъэжьауэ 
Телеграф зэгухьэныгъэкIэ зэджэу къаублари. Иужьым 
щIэныгъэлI-IэщIагъэлIхэм радиори телефонри къагупсы-
сащ. Ауэрэ здекIуэкIым, 1934 гъэм Iэ щIадзащ Элект-
росвязымкIэ къэрал зэхуаку конвенцэм.

Физикэ щIэныгъэм ирилажьэхэри щыхьэт зэрытехъуэм-
кIэ, электросвязыр - цIыхухэр зэрызэрыщIэ, хъыбархэмкIэ 
зэрызэхъуажэ IэмалыфIщ. Къызэзыгъэпэщыр хысыдж 
«теплъэ» зиIэ, зэщIэузэда нэрымылъагъу мэскъалхэр 
хьэуа зэIухамкIи кIапсэу яукъуэдияхэмкIи зэрыщызежэрщ, 
зэрыщыпхылъэтырщ. Псалъэм папщIэ, IэмэпсымэщIэу 
къежьахэм ящыщу апхуэдэ Iэмалщ телефоныр, теле-
графыр, иужьрей лъэхъэнэхэм псори дызэсэжу щIэзыдза 
Интернетыр. 

Гу зылъытапхъэр аращи, ЭлектросвязымкIэ дунейпсо 
 зэгухьэныгъэр ООН-м хэт IуэхущIапIэщ. Абы и къалэн 
 нэхъыщхьэр зыхуэгъэзар къэралхэр зэрызэдэлажьэм, 
зэрызэпыщIам нэхъри зегъэужьынырщ, зэгъэубгъунырщ, 
электро-зэпыщIэныгъэхэр къызэзыгъэпэщ Iэмал псори 
егъэфIэкIуэнырщ. 

Зэхуэдэу къагъэсэбэп телефон лIэужьыгъуэхэмкIэ, Ин-
тернетым къыщыхалъхьэ унэтIыныгъэщIэхэмкIэ Къэ-
бэрдей-Балъкъэрыр зыхуей нэхъ хуэзыгъазэр «Урысейм и 
телеком» ОАО-м и щIыналъэ къудамэм хъыбарегъащIэ-
коммуникацэ IуэхутхьэбзэхэмкIэ и операторырщ. Къыхэ-
гъэщыпхъэр аращи, щIыпIэ жыжьэхэм уазэрылъэIэсыф Iэ-
малхэмкIи ди республикэр къызэгъэпэщащ. Псалъэм 
 папщIэ, иужьрей зэманым ди цIыхухэм куэду къагъэсэбэп 
«Мегафон», «МТС», «Билайн», «Вымпелком» IуэхущIапIэ-
хэми я Iуэхутхьэбзэхэр.

КЪУМАХУЭ Аслъэн.

Ди  махуэгъэпс

ГИБДД-м  къет

ХъыбарегъащIэ

КъБР-м и
МВД-м

ЩIыпIэ жыжьэхэми 
дылъагъэIэс

Урысей МВД-м Нал-
шык къалэм щиIэ уп-
равленэм щекIуэкIащ 
абы дэлажьэ Жыла-
гъуэ советым и зэIу-
щIэ.

КЪЫЗЭХ УЭСАХЭМ 
фIэ хъус псалъэкIэ за-
хуигъэзащ УМВД-м и 
унафэщI, полицэм и 
подполковник Шыбзы-
хъуэ Хьэчим. Иджы-
благъэ ягъэлъэпIа Те-
кIуэныгъэм и махуэш-
хуэмкIэ ехъуэхъури, 
узыншагъэ быдэ яIэну, 
лэжьыгъэм ехъулIэны-
гъэхэр щызыIэрагъэ-
хьэну зэригуапэр абы 
жи Iащ.

Управленэм и уна фэ-
щIым Жылагъуэ сове-
тым и лIыкIуэхэм фIы-
щIэ яхуищIащ цIыхухэм 
я дзыхь кърагъэзыным-
кIэ щIэгъэкъуэн къа зэ-
рыхуэхъум, хабзэр ягъэ-
зэщIэным ехьэлIауэ 
ирагъэкIуэкI лэжьыгъэр 
къызэрыдаIыгъым пап-
щIэ. 

Управленэм дэлажьэ 
Жылагъуэ советым и 
тхьэмадэ Бэгъуэт Хьэ-
сэнбий тепсэлъыхьащ         
я гупыр хэту ирагъэ-
кIуэкIа Iуэхухэм, къытеу-
выIащ илъэсым и етIуа-
нэ мазищым къриубы-
дэу нэхъыщхьэу зэфIа-
хыпхъэ лэжьыгъэм. 
Къап щтэмэ, абыхэм 
ящыщщ хуит ящIыжу 
тутнакъым къикIыжа-
хэм я нэIэ трагъэтыныр. 
А Iуэхур ирагъэкIуэкIы-
нущ Налшык къалэм 
щыIэ УМВД-м хуитыны-
гъэмкIэ и гупыр ящIы-
гъуу. 

ЗэIущIэм щыхэплъащ 
Жылагъуэ советым и 
лэжьыгъэм, цIыхухэм я 
хуитыныгъэ хэр хъумэ-
нымкIэ защIагъэкъуэ-
ным, тепсэ лъы хьащ 
къыт щIэхъуэ щIэб лэр 
хабзэм ипкъ иткIэ я хуи-
тыныгъэхэм щыгъэ-
гъуэзэным, хэкупсэу 
гъэ сэным. 

Жылагъуэ советым и 
тхьэмадэм Управленэм 
и унафэщIхэм фIыщIэ 
яхуищIащ зэкъуэту 
 зэ рызэдэлажьэм пап-
щIэ. 

ЗэIущIэм и кIэухыу 
Жы лагъуэ советым 
хэт хэр хэплъащ гу 
зылъы тапхъэ Iуэху зыб-
жанэм. 

УАРДЭ  Жантинэ.

Къэбэрдей-Балъкъэрым и ав-
тоинспекторхэм илъэсыр къы-
зэрихьэрэ рулым пэIэщIэ ящIащ 
зэрычэфым къыхэкIыу, рулым 
дэтIысхьэну хуит зыщI тхылъ 
 зимыIэхэу е ар нэхъ пасэу зытра-
хауэ 3000-м щIигъу. Уголовнэ 
Iуэху 200 къаIэтащ чэфу рулым 
дэсу етI уанэу зэраубыдам па-
пщIэ.

ГИБДД-м и лэжьакIуэхэм гъуэ-
гухэм щрагъэкIуэкI къэпщытэны-
гъэхэм къагъэлъагъуэ фадэ ефауэ 

рулым дэтIысхьэхэр администра-
тивнэ, уголовнэ жэуап зэрахьынум, 
езыхэри зыжьыхэуахэри къемы-
лынкIэ зэрыхъунум зэремыгуп-
сысыр. 

Чэфу рулым удэтIысхьэ зэрымы-
хъунур дапхуэдизрэ ягу къагъэ-
кIыжми, илъэсыр къызэрихьэрэ ар 
ягъэзэщIакъым шофёр мин з ыб-
жанэм. 

Накъыгъэ мазэм и пэ щIэдзэм 
Къэ бэрдей-Балъкъэрым и гъуэгу-
плъыр къулыкъум и лэ жьа кIуэхэм 
къыщIагъэщащ икIи рулым дэ-

тIысхьэным пэIэщIэ ящIащ ефауэ 
гурыщхъуэ зыхуащI шофёри 100-м 
нэблагъэ, атомашинэ зэригъэ кIуэ-
нымкIэ хуитыныгъэр зыщхьэщаха е 
апхуэдэ тхылъхэр зимыIэхэу 130-м 
щIигъу.

Чэфу рулым дэсхэм ятеухуа 
 хъыбар цIыхухэм полицэм къы-
Iэрагъэхьэ. Апхуэдэ набдзэ губ-
дзап лъэхэм я фIыгъэкIэ гъуэгу-
транспорт къэхъукъащIэхэм хэта 
пщIы бжыгъэхэр, автоинспектор-
хэм зы щызыгъэпщкIуну хуеяуэ 
къызэмыхъулIахэри яхэту, рулым 

дэ тIыс хьэным пэIэщIэ ящIащ.
Чэфу автомашинэр зезыгъакIуэ, 

зи щытыкIэр мыгурыIуэгъуэ шо -
фёр флъагъумэ, абы теухуа хъы-
барыр евгъащIэ мы телефонхэм-
кIэ: 8 (8662) 495062, 961000, 911096 е 
102. 

Ди зэкъуэтыныгъэ къарукIэ 
 гъуэгухэр шынагъуэншэ зэрытхуэ-
щIынур, абы тетхэм я гъащIэмрэ 
узыншагъэмрэ зэрытхуэхъумэнур 
зы щывмыгъэгъущэ! 

ДЫГУЛЫБГЪУ Жантинэ.

«Къэбэрдей-Балъкъэр Республикэм цIыхур узыншэу щыпсэун, щылэжьэн папщIэ 
нэхъ мащIэ дыдэу зыхуей ерыскъыпхъэхэр, хьэпшыпхэр, Iуэхутхьэбзэхэр зыхуэдизым 
и IуэхукIэ» Къэбэрдей-Балъкъэр Республикэм и Законым къару имыIэжу къэлъытэн.

   Къэбэрдей-Балъкъэр Республикэм
   и Iэтащхьэ                                                                    КIУЭКIУЭ Казбек
Налшык къалэ
2021 гъэм накъыгъэм и 12-м
№13-РЗ

«Къэбэрдей-Балъкъэр Республикэмрэ Осетие Ищхъэрэ - Алание Республикэмрэ 
сату-экономикэ, щIэныгъэ-техникэ, щэнхабзэ, къинэмыщI IэнатIэхэми 

щызэдэлэжьэнымкIэ зэгурыIуэныгъэр къэщтэным теухуауэ»
Къэбэрдей-Балъкъэр Республикэм и Законым хуэгъэзауэ

Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм и 
Парламентым унафэ ещI:

1. «Къэбэрдей-Балъкъэр Республикэм-
рэ Осетие Ищхъэрэ - Алание Республи-
кэмрэ сату-экономикэ, щIэныгъэ-техникэ, 
щэнхабзэ, къинэмыщI IэнатIэхэми щы-
зэдэлэжьэнымкIэ зэгурыIуэныгъэр къэ-
щтэным теухуауэ» Къэбэрдей-Балъкъэр 
Республикэм и Законыр къэщтэн.

2. А Законыр Къэбэрдей-Балъкъэр Рес-

публикэм и Iэтащхьэм хуегъэхьын Iэ 
 щIидзын икIи хэIущIыIу ищIын папщIэ.

3. Мы Унафэм къару егъуэт къыщащта 
махуэм щегъэжьауэ.
Къэбэрдей-Балъкъэр Республикэм
и Парламентым и УнафэщI
                                                ЕГОРОВЭ Татьянэ
Налшык къалэ
2021 гъэм мэлыжьыхьым и 29-м
№305-П-П

Къэбэрдей-Балъкъэр Республикэмрэ Осетие Ищхъэрэ - Алание Республикэмрэ 
сату-экономикэ, щIэныгъэ-техникэ, щэнхабзэ, къинэмыщI IэнатIэхэми 

щызэдэлэжьэнымкIэ зэгурыIуэныгъэр къэщтэным и IуэхукIэ

Къэбэрдей-Балъкъэр
Республикэм и Закон
Къэбэрдей-Балъкъэр Республикэм и

Парламентым къищтащ 2021 гъэм мэлыжьыхьым и 29-м

«Къэбэрдей-Балъкъэр Республикэм и бюджетым хуримыкъум щыщ Iыхьэм 
пагъэувын папщIэ федеральнэ бюджетым къыхэкIыу Къэбэрдей-Балъкъэр 

Республикэм и бюджетым ахъшэ къыхуэутIыпщынымкIэ зэгурыIуэныгъэм и 
гуэдзэн зэгурыIуэныгъэхэр къэщтэным теухуауэ» Къэбэрдей-Балъкъэр 

Республикэм и Законым и IуэхукIэ

Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм и 
Парламентым унафэ ещI:

1. «Къэбэрдей-Балъкъэр Республикэм 
и бюджетым хуримыкъум щыщ Iыхьэм 
пагъэувын папщIэ федеральнэ бюд-
жетым къыхэкIыу Къэбэрдей-Балъкъэр 
Республикэм и бюджетым ахъшэ къы-
хуэутIыпщынымкIэ зэгурыIуэныгъэм и 
гуэдзэн зэгурыIуэныгъэхэр къэщтэным 
теухуауэ» Къэбэрдей-Балъкъэр Республи-
кэм и Законыр къэщтэн.

2. А Законыр Къэбэрдей-Балъкъэр 
 Республикэм и Iэтащхьэм хуегъэхьын Iэ 
щIидзын икIи хэIущIыIу ищIын папщIэ.

3. Мы Унафэм къару егъуэт къыщащта 
махуэм щегъэжьауэ.
Къэбэрдей-Балъкъэр Республикэм и
Парламентым и УнафэщI

ЕГОРОВЭ Татьянэ
Налшык къалэ
2021гъэм мэлыжьыхьым и 29-м
№307-П-П 

Къэбэрдей-Балъкъэр Республикэм и бюджетым хуримыкъум щыщ Iыхьэм 
пагъэувын папщIэ федеральнэ бюджетым къыхэкIыу Къэбэрдей-Балъкъэр 

Республикэм и бюджетым ахъшэ къыхуэутIыпщынымкIэ зэгурыIуэныгъэм и 
гуэдзэн зэгурыIуэныгъэхэр къэщтэным и IуэхукIэ

Къэбэрдей-Балъкъэр
Республикэм и Закон

Къэбэрдей-Балъкъэр Республикэм и
Парламентым къищтащ 2021 гъэм мэлыжьыхьым и 21-м

1 статья
Къэщтэн:
1) Къэбэрдей-Балъкъэр Республикэм и 

бюджетым хуримыкъум щыщ Iыхьэм пэу-
вын папщIэ федеральнэ бюджетым къы-
хэкIыу Къэбэрдей-Балъкъэр Республикэм 
и бюджетым ахъшэ къыхуэутIыпщы-
нымкIэ 2017 гъэм дыгъэгъазэм и 6-м Iэ 
зыщIа дза зэгурыIуэныгъэ №01-01-06/06-
304-м и гуэдзэну 2020 гъэм дыгъэгъазэм 
и 31-м къащта зэгурыIуэныгъэ №6-р;

2) Къэбэрдей-Балъкъэр Республикэм и 
бюджетым хуримыкъум щыщ Iыхьэм 
 пэувын папщIэ федеральнэ бюджетым 

кыхэкIыу Къэбэрдей-Балъкъэр Республи-
кэм и бюджетым ахъшэ къыхуэу тIып-
щынымкIэ 2017 гъэм дыгъэгъазэм и 6-м Iэ 
зыщIадза зэгурыIуэныгъэ №01-01-06/06-
304-м и гуэдзэну 2020 гъэм дыгъэгъазэм 
и 31-м къащта зэгурыIуэныгъэ №7-р.

2 статья
Мы Законым къару егъуэт официальнэу 

къыщытрадза махуэм щегъэжьауэ.
Къэбэрдей-Балъкъэр Республикэм
и Iэтащхьэ                            КIУЭКIУЭ Казбек
Налшык къалэ
2021 гъэм накъыгъэм и 12-м
№414-РЗ

«Къэбэрдей-Балъкъэр Республикэм цIыхур узыншэу щыпсэун, щылэжьэн 
папщIэ нэхъ мащIэ дыдэу зыхуей ерыскъыпхъэхэр, хьэпшыпхэр, Iуэхутхьэбзэхэр 

зыхуэдизым и IуэхукIэ» Къэбэрдей-Балъкэр Республикэм и Законым къару 
имыIэжу къэлъытэным теухуауэ» Къэбэрдей-Балъкъэр Республикэм и Законым 

хуэгъэзауэ

Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм и 
Парламентым унафэ ещI:

1. «Къэбэрдей-Балъкъэр Республикэм 
цIыхур узыншэу щыпсэун, щылэжьэн 
 папщIэ нэхъ мащIэ дыдэу зыхуей ерыс-
къыпхъэхэр, хьэпшыпхэр, Iуэхутхьэбзэ хэр 
зыхуэдизым и IуэхукIэ» Къэбэрдей-Балъ-
къэр Республикэм и законым къару имы-
Iэжу къэлъытэным теухуауэ» Къэбэрдей-
Балъкъэр Республикэм и Законыр 
 къэщтэн.

2. А Законыр Къэбэрдей-Балъкъэр 
 Республикэм и Iэтащхьэм хуегъэхьын Iэ 
щIидзын икIи хэIущIыIу ищIын папщIэ.

3 . Мы Унафэм къару егъуэт къыщащта 
махуэм щегъэжьауэ.
Къэбэрдей-Балъкъэр Республикэм и
Парламентым и УнафэщI

ЕГОРОВЭ Татьянэ
Налшык къалэ
2021 гъэм мэлыжьыхьым и 29-м
№309-П-П

«Къэбэрдей-Балъкъэр Республикэм цIыхур узыншэу щыпсэун, щылэжьэн 
папщIэ нэхъ мащIэ дыдэу зыхуей ерыскъыпхъэхэр, хьэпшыпхэр, Iуэхутхьэбзэхэр 

зыхуэдизым и IуэхукIэ» Къэбэрдей-Балъкъэр Республикэм и Законым къару 
имыIэжу къэлъытэным теухуауэ

Къэбэрдей-Балъкъэр
Республикэм и Закон

Къэбэрдей-Балъкъэр Республикэм и
 Парламентым къищтащ 2021 гъэм мэлыжьыхьым и 29-м 

кIынур Италием хыхьэ Пизэ къалэм 
 пэгъунэгъу Сан-Россоре ипподром 
цIэ рыIуэрщ. НэщI мазэр имыухыу 
 гъуэгу техьа ди щIалэхэр урым щIы-
налъэм нэсакIэщ. Зэпеуэр къызэзы-
гъэпэща IуэхущIапIэм хъыбар зэбгри-
тыкIам ипкъ иткIэ, накъыгъэм и 20-м 
чемпионатыр къызэIуахынущ. Адыгэ 
хэкум цIыху куэд ису пIэрэ адыгэлIым-
рэ адыгэшымрэ я дунейпсо утыку 
ихьэкIэ хъунур къафIэмыIуэхуу?! 

Къэбэрдей-Балъкъэрым икIахэм нэ-
мыщI, зи гугъу тщIы зэпеуэм хэтынущ 
Нартан щекIуэкI шыгъажэхэм къе-
кIуэлIэрей белорус хъыджэбз Мороз 
Алёнэ. ««Адыгэшым и фондым» фIы-
щIэ хузощI. Белоруссием икIа шым япэ 
дыдэ апхуэдиз лъагагъ зиIэ зэпеуэм 
хэтыну Iэмал игъуэтащ абы и фIы-
гъэкIэ», - щетх Алёнэ и Фейсбук напэ-
кIуэцIым, Амырхъан зи цIэ и адыгэ-
шым и гугъу ищIкIэрэ. Адыгэ щIа-
липлIым я етхуанэу гуп къыхэхам хэтщ 
Къэрэшей-Шэрджэсым щыщ Куба -
нов Рамини. 

«Чемпионатыр щекIуэкIыну махуэр 
накъыгъэм и 22-м зэрырихьэлIар Iуэху 
къызэрыгуэкIыу къэплъытэ хъуну-
къым», - жаIэ зэхьэзэхуэм нэхъ нэ 
 лейкIэ кIэлъыплъхэм. Къызэ ры щIэ-

кIымкIэ, а махуэм «шыгъажэ кIыхь-
хэмкIэ дунейпсо чемпион» цIэм щIэ-
бэнынущ ар иджыпстукIэ зезыхьэ 
 Хауме Пунти Дакс, зи щIыхьыр ин 
 Хамдан ибн Аль-Мактум, Марие Аль-
варес Понтон сымэ. Ардыдэщ ящIэ -
нур Европэм и чемпионхэу Лалишиа 
Констанцэ, зи цIэ къитIуа Хауме Пунти 
Даксрэ Мария Альварес Понтонрэ. Мы 
гъэм зэпеуэм Иракыр япэу къыхохьэ. 

Урысейм икIахэм къэралым и ныпыр 
яIыгъыну хуиткъыми, и гуп къыхэхар 
Шы спортымкIэ федерацэм и бэракъ 
лъабжьэм щIэтынухэщ. Чемпионатым 
дамыгъэ хуэхъуащ Италием и ныпыр 
зэрызэхэт плъыфэхэмкIэ цIэлэжа шым 
и теплъэр. 

ЧЭРИМ Марианнэ.

Зэкъуэту
зэдолажьэ

Кавказ зауэр зэриухрэ 
илъэси 157-рэ зэрыри-
къум теухуа Iуэхугъуэ -      
хэр мы гъэми къызэра-
гъэпэщынущ КъБР-м 
Щэн хабзэмкIэ и минис-
терствэм, къалэхэмрэ 
 районхэмрэ я щIыналъэ 
администрацэхэм, Ду-
нейпсо, Къэбэрдей Адыгэ 
Хасэхэм. 

ПАНДЕМИЕМ дызри-
гъэува щытыкIэм ипкъ ит-
кIэ, мы гъэм екIуэкIыну 
Iуэхугъуэхэм я нэхъыбэр 
онлайн жыпхъэм итынущ. 
АрщхьэкIэ накъыгъэм и     
21-м сыхьэт 12-м Псэ жы-
гым деж удз гъэгъахэр ща-
гъэ тIылъынущ къулы къу-
щIэ хэм, жылагъуэ, дин 
 лэ жьа кIуэхэм. А махуэм, 
сы хьэт 13-м ЩоджэнцIыкIу 
Алий и цIэр зезыхьэ Къэ-
бэрдей къэрал драмэ 
 театрым «Уафэгъуагъуэ 
 макъ» спектаклым и ви-
деоверсиер ща гъэлъэ-
гъуэнущ. «Адыгэ псалъэ» 
(КъБР), «Адыгэ макъ» (АР), 
«Черкес хэку» (КъШР), 
«Шапсугия» (Крас нодар 
край), «Жьы нэпс» (Тырку) 
газетхэм зэгъусэу ягъэ-
хьэзыр Кавказ зауэжьым 
теухуа тхыгъэхэр зэрыт 
къыдэкIыгъуэ зэ хэт, ап-
хуэдэуи щIыналъэ телеви-
денэхэмрэ радиохэмрэ 
щыгъуэ махуэм теу хуа 
нэтынхэр къатынущ.

Библиотекэхэри жыджэ -
ру къыхыхьащ мы Iуэхум, 

адыгэм и тхыдэм къы-
хэщыж напэкIуэцI шына-
гъуэм теухуа Iуэхугъуэхэр 
ягъэхьызыращ икIи рес-
публикэм и ныбжьыщIэхэр 
хэту социальнэ сетхэм 
 теп лъэгъуэхэр кърагъэувэ-
нущ. 

Къапщтэмэ, дуней псор 
зыхуэкIуа онлайн жыпхъэр 
къагъэсэбэпу флешмобхэр 
ирагъэкIуэкIынущ щIалэ-
гъуалэм. Псалъэм къыдэ-
кIуэу жыпIэмэ, илъэси 101-
кIэ екIуэкIа зауэжьым хэ-
кIуэда ди адэшхуэхэм 
яхуэщыгъуэу, накъыгъэм и 
21-м сыхьэт 12-м Iэ сэмэ -
гур яIэтауэ зэ рыт сурэтхэр 
интернет напэкIуэцIхэм 
 къралъхьэну щIалэгъуалэр 
зэгуроIуэ. Мы махуэхэм 
 щегъэжьауэ зауэжьыр уигу 
къэзыгъэ кIыж дамыгъэхэр, 
теплъэгъуэхэр, сурэтхэр ин-
тернетым из хъуащ. 

Iуэхум теухуауэ «Адыгэ-
хэр (шэрджэсхэр): яIэ псэу-
кIэр, блэкIар, къэкIуэнур» 
зыфIаща щIэныгъэ-прак-
тикэ конференц Дунейпсо 
Адыгэ Хасэм иригъэ-
кIуэкIащ. 

ЩIыналъэхэм, къалэхэм, 
къуажэхэм дэт курыт еджа-
пIэхэм, еджапIэ нэхъыщ-
хьэхэм, библиотекэхэм щы-
гъуэ махуэм теухуауэ дерс-
хэр, зэIущIэхэр, видеодерс-
хэр, гъэлъэгъуэныгъэхэр, 
цIыху куэд зыхэмыт литера-
турэ пшыхьхэр, «стIол хъу-
рейхэр» щекIуэкIынущ. 

НЭЩIЭПЫДЖЭ Замирэ.

Щыгъуэ  махуэр
зэрекIуэкIынур

Шофёр мини 3-м щIигъум йотхьэкъу

Генерал-лейтенант Къандур Иззэт Iуащхьэ-
махуэ лъапэ зыщегъэпсэху. 1978 гъэ

Ди  сурэт  гъэтIылъыгъэхэр

Адыгэ  утыкум  и  вагъуэ
ХэкулI  нэс 

КIэрэф  Мурадин
Юбилейхэр Къуажэ къэс иIэжщ езыр зэрыгушхуэ, куэдым щапхъэ 

яхуэхъу цIыхухэр. И щIэныгъэкIэ, цIыхугъэкIэ, Iуэху-
щIафэкIэ КIэрэф Мурадин ямыцIыхуу Тэрч щIыналъэм 
цIыху куэд ущрихьэлIэнукъым. Ар псори зэлъэзы-
гъэIэсыф, зыхыхьэ гупыр зыгъэбжьыфIэ адыгэлI щэ-
джащэщ.

КIЭРЭФЫР Тэрч щIыналъэм хыхьэ Астемырей къуажэм 
1951 гъэм накъыгъэм и 6-м къыщалъхуащ. И адэ-анэхэу 
Ахьмэтхъанрэ Гулыхурэ зэгурыIуэрэ зэдэIуэжу, адыгэ хаб-
зэм тету псэуащ, къуажэдэсхэм пщIэ лей къыхуащIым и 
мызакъуэу, чэнджэщэгъуу яIэри ахэрат. Абы и щыхьэтщ я 
бынихым (щIалиплIрэ хъыджэбзитIрэ) ирата гъэсэныгъэр, 
IэщIагъэ зырыз зэрырагъэгъуэтар, унагъуэ щхьэхуэу зэра-
гъэтIысыжар. Дэтхэнэ зыри Iэдэбщ, цIыхум пщIэ хуэщIы-
ныр сытым дежи япэ ирагъэщ, лэжьыгъэм зыщамыдзейуэ 
я  къалэным гурэ псэкIэ бгъэдэтщ. 

Мурадин школым щыщIэс зэманым щыщIэдзауэ зы-
хэтым фIыкIэ къахэщырт. ФIы дыдэу зэреджэм къыхэкIыу 
ар «Артек» зыгъэпсэхуакIуэ ягъэкIуауэ щытащ. Абы жыла-
гъуэ лэжьыгъэми жыджэру зрипщытырт, еджапIэр къи-
ухыху комсомол организацэм и секретару щытащ, и 
жыджэрагъым къыпэкIуэу ВЛКСМ-м и обкомым и щIыхь 
тхылъ къыхуагъэфэщат.

Школ нэужьым Къэбэрдей-Балъкъэр къэрал универси-
тетым щIэныгъэ щызригъэгъуэтри, къыщалъхуа къуажэм 
егъэджакIуэу игъэзэжащ. ЕгъэджакIуэ ныбжьыщIэм са-
бийхэм пщIэшхуэ къыхуащIырт, фIы дыдэу къалъагъурт. 
ЕджакIуэ цIыкIухэм я гур зыкIэрыпщIа егъэджакIуэм теу-
хуауэ псалъэ гуапэхэр ятхырт: «Мурадин унафэщIым 
хэлъын хуей хьэл-щэн нэхъыфI дыдэхэр иIэщ - абы цIыхухэр 
лъэкIыныгъэрэ къулеягъкIэ зэхигъэжыркъым».

Егъэджэныгъэм Мурадин хуиIэ Iэзагъыр, сабийхэр къы-
дихьэхыфрэ къигъэдэIуэфу зэрыщытыр къалъытэри, ар 
гъэсэныгъэмкIэ еджапIэм и унафэщIым и къуэдзэу, абы 
къыдэкIуэуи, еджапIэм и парт организацэм и секретару 
лэжьэну къыхуагъэфэщащ. Езэш имыщIэу а IэнатIэр 
зэрырихьэкIым къыдэкIуэу Мурадин пщIэшхуэ яхуищIырт 
къыдэлажьэхэми, еджакIуэхэми, абыхэм я адэ-анэхэми. 
«ЦIыху гуапэщ, лэжьыгъэм псэ хьэлэлкIэ бгъэдэтщ, дэт-
хэнэми сэбэп зэрыхуэхъуным хущIокъу», - мы псалъэхэр 
Мурадин куэдрэ хужаIэу зэхэпхынут. 

Лэжьыгъэр гурэ псэкIэ езыхьэкI КIэрэф Мурадин Курп 
Ищхъэрэ (Къаншыуей), Заводской, Астемырей къуажэ 
еджапIэхэм я унафэщIу лэжьащ. 

 Къыхуагъэфэща IэнатIэр ефIакIуэу зезыхьэ щIалэр 
щIыпIэ администрацэм и тхьэмадэм и къуэдзэу, абы 
дэщIыгъуу егъэджэныгъэмкIэ управленэм и унафэщIу 
лэжьащ. УнафэщIхэри, егъэджакIуэхэри, къызэрыгуэкI 
цIыхухэри къыхуэарэзыуэ и къалэныр ирихьэкIащ.  

ИужькIэ Мурадин Тэрч муниципальнэ щIынальэм и ад-
министрацэм и Iэтащхьэм социальнэ политикэмкIэ и 
 къуэдзэу илъэс пщыкIублкIэ лэжьащ. Социальнэ лэжьы-
гъэр, псоми зэрытщIэщи, нэхъ гугъущ. Ауэ мыбдежи 
КIэрэфым цIыхухэр арэзы хуэщIырт. Зыкъыхуэзыгъэзауэ 
зыри  гулъытэншэу къигъанакъым, дэтхэнэми сэбэп 
зэрыхуэ хъуным хущIэкъурт. 

КъинэмыщIауэ, а цIыху щыпкъэр комиссэ куэдым я 
унафэщIу щытащ: щIалэгъуалэр армэм дэгъэкIыным, зи 
Iуэху хуэмыщIа унагъуэхэм ядэIэпыкъунымкIэ и гуащIэ 
 хилъхьащ. Ар кIэлъыплъырт щIыналъэм и жылагъуэ Iуэху-
щIапIэ куэдым: Хэку зауэшхуэм, Афган зауэм хэтахэм, Чер-
нобыль щыIахэм, цIыху ныкъуэдыкъуэхэм я зэгухьэны-
гъэхэм. 

Къэбэрдей-Балъкъэрым и Правительствэм и унафэкIэ 
Ростовскэ, Мартыновскэ щIыналъэм ягъэкIуа гупым и 
къызэгъэпэщакIуэу щытащ. Адыгэбзэ дахэ, хабзэ ин 
зыхэлъ КIэрэф Мурадин Сирием, Тыркум, Иорданием къи-
кIа хьэщIэхэр къригъэблагъэурэ игъэхьэщIэну куэдрэ 
къыхуагъэфэщащ.

АдыгэлIыр зыгъэбжьыфIэ хьэл куэд бгъэдэлъщ Мура-
дин. «НэхъыжьыфI зиIэм, нэхъыщIэфIи иIэнущ», - жеIэ 
адыгэ псалъэжьым. 

2016 гъэм щыщIэдзауэ Тэрч щIыналъэм ЩэнхабзэмкIэ и 
унэм и унафэщIщ, Хэку зауэшхуэм, лэжьыгъэм я ветеран-
хэм я советым хэтщ, Тэрч щIыналъэм и Жылагъуэ палатэм 
и унафэщIщ, Джылахъстэней Адыгэ Хасэм и тхьэмадэщ. 
ЦIыху гуапэщ, и унэр хьэщIэ кIуапIэщ, къэзыгъэпэж ныб-
жьэгъуфI куэд къыкъуэтщ. 

Мурадинрэ и щхьэгъусэмрэ щIалитI зэдапIащ, тIуми 
IэщIагъэ нэхъыщхьэ яIэщ. Азэмэтрэ Аслъэнрэ гъэсэны-
гъэкIи, лэжьыгъэкIи щапхъэ зытрахым хуэдэщ. Мурадин 
пщIэ хуэзымыщI, и унагъуэр щапхъэу къэзымылъытэ 
 къуажэми щIыналъэми щыбгъуэтэнукъым, ар сэбэп зыхуэ-
хъуари зыхуэхъури куэд мэхъу.

 Лэжьыгъэм къыщигъэлъэгъуа зэфIэкI лъагэхэр къа-
лъытэри, абы къыхуагъэфэщащ «Къэбэрдей-Балъкъэрым 
цIыхубэм социальнэу къащхьэщыжынымкIэ щIыхь зиIэ и 
лэжьакIуэ», «Урысей Федерацэм щIэныгъэхэмкIэ щIыхь 
зиIэ и лэжьакIуэ» цIэ лъапIэхэр. Апхуэдэуи Дунейпсо Арт- 
комитетым и дыщэ медалыр къратащ.

Зыпэрыт сыт хуэдэ IэнатIэри езыгъэфIакIуэ, зезы-
гъэузэщI адыгэлI, хэкулI нэс КIэрэф Мурадин и ныбжьыр 
илъэс 70 зэрырикъумкIэ дохъуэхъу. И къарур мыкIуэ щIу, 
узыншагъэр и бэу, и мурад дахэхэр къехъулIэу иджыри 
илъэс куэдкIэ лъэпкъым тхуэпсэуну ди гуапэщ. 

КIЭФО Заретэ.

ЩоджэнцIыкIу Алий и цIэр 
зезыхьэ Къэбэрдей къэрал дра-
мэ театрым мэлыжьыхьым и 
 30-м щагъэлъэпIащ УФ-мрэ 
 КъБР-мрэ щIыхь зиIэ я артист-
кэ, республикэм и цIыхубэ ар-
тисткэ, лъэпкъ театрым и зыу-
жьыныгъэм хэлъхьэныгъэфI 
хуэзыщIа, абы и утыкур зыгъэб-
жьыфIэ ЖьакIэмыхъу КIунэ 
Хьэжбарэ и пхъур илъэс бжы-
гъэ дахэ зэрырикъур. 

ПШЫХЬЫР ирагъэкIуэкIащ те-
левиденэм и лэжьакIуэ, уэрэ д-
жыIакIуэ Аттаев Азноррэ КъБР-м 
щIыхь зиIэ и артисткэ КIэхумахуэ 
ФатIимэрэ. 

КъБР-м и Правительствэм и 
УнафэщIым и къуэдзэ Хъубий 
Марат зи юбилейр зыгъэлъапIэ 
ЖьакIэмыхъу КIунэ гуапэу ехъуэ-
хъуащ икIи кърихьэлIахэм къа-
хуеджащ республикэм и Iэтащхьэ 
КIуэкIуэ Казбек и хъуэхъу тхы-
гъэм. Абы къыщыхьат артисткэм 
лъэпкъ театр гъуазджэм щиIэ 
ехъулIэныгъэхэмрэ хуищIа хэлъ-
хьэныгъэфIхэмрэ зыхуэдэр. Ап-
хуэдэу къыщыхигъэщхьэхукIащ 
КIунэ лэжьэн зэрыщIидзэрэ Що-
джэнцIыкIу Алий и цIэр зезыхьэ 
Къэбэрдей къэрал драмэ те-
атрым и утыкур имыхъуэжу нобэр 
къыздэсым зэригъэбжьыфIэр, 
лъэпкъ театрыр зэфIэзыгъэува 
япэ артистхэм я пщIэм хуэдэ 
къызэрилэжьар, республикэм и 
щэнхабзэ хъугъуэфIыгъуэм увы-
пIэфI зэрыщиубыдар икIи и цIэр 
дыщэ хьэрфхэмкIэ абы хуэфа-
щэу зэрыхатхар.

- Къэбэрдей-Балъкъэрым и 
лъэпкъ щэнхабзэр зэрыгушхуэ и 
цIыхухэм уащыщщ, зэфIэкI ин, 
хьэл-щэн дахэхэр къыбдалъагъу. 
Къыбдалъхуа Iэзагъэр нэхъри еб-
гъэфIакIуэурэ театр гъуазджэм 
къызэрымыкIуэ лъагапIэ щызы-
Iэрыбгъэхьащ, театрыр фIыуэ 
зылъагъу щIэблэ куэдым я лъа-
гъуныгъэмрэ пщIэмрэ къэб-
лэжьащ. Роль гукъинэж пщIы 
бжыгъэхэр къохъулIащ. Театр 
 гъуазджэм и зыужьыныгъэм 
хуэп щIа хэлъхьэныгъэхэм папщIэ 
цIэ, дамыгъэ лъапIэхэр, КъБР-м 
и щIыхь тхылъыр, республикэм и 
къэрал саугъэтыр къыпхуагъэфэ-
щащ. Ауэ а псом я дамыгъэ нэхъ 
лъапIэр – цIыхубэм я лъагъуны-
гъэрщ. Уи махуэм зыпхузогъазэ 
узыншагъэ быдэ, насып, 
 ехъу лIэныгъэ, творческэ зэфIэкI-
хэр дяпэкIи уиIэну, - итщ тхыгъэм. 

Хъуэхъу псалъэ гуапэхэр къыб-
гъэдэкIащ КъБР-м и Парламен-
тым и УнафэщI Егоровэ Татьяни: 

- Юбилейр IэмалыфIщ сыт щы-
гъуи тыншу щымыта уи гъуэ-
гуанэр зыхуэдам уриплъэжыным-
кIэ, зэбгъэхъулIахэр къэплъы-
тэнымкIэ. Ауэ, абыи емылъытауэ, 
уригушхуэ хъунущ уи лэжьыгъэм 
узэрыхуэпэжым, уи творчествэм 
ехъулIэныгъэ лъагэхэр зэры-

щызыIэрыбгъэхьам. Пхуэфащэу 
цIыхубэм я лъагъуныгъэмрэ 
пщIэм рэ къэблэжьащ, зыми 
емыщхь джэгукIэ, утыку итыкIэ 
уиIэу, роль, жанр зэмылIэужьы-
гъуэхэр къызэхъулIэ, зэфIэкI зиIэ 
артисткэу зыкъэбгъэлъагъуэурэ. 
Сценэм ущиткIэ, уи лэжьыгъэхэм 
дихьэх театреплъхэм дыздэщыIэр 
щытщыгъупщэж къохъу, уджэгу 
къудей мыхъуу, апхуэдизкIэ пэжу 
уи ролхэр уогъэзащIэри. Театрым 
и актрисэ нэсым къыдалъхуа ты-
гъэщ ар. Техникэм фIыуэ зыщи-
ужьа ди нобэрей зэманым дэт-
хэнэ зы фильмри, нэтынри узэ-
рыхуейм хуэдэу зэбгъэ хъулIэ-
фынущ, ауэ театреплъыр 
къып хуэгъэпцIэнукъым. Аращ 
цIыхубэр емышу ЖьакIэмыхъу 
КIунэ щыджэгу спектаклхэм зэ-
пымыууэ щIэкIуэм и щхьэусы-
гъуэр. 

Егоровэм и псалъэм къыхигъэ-
щащ ЩоджэнцIыкIу Алий и цIэр 
зезыхьэ Къэбэрдей къэрал дра-
мэ театрым лэжьыгъэ гъэщIэ-
гъуэнхэр, художественнэ проект 
щхьэпэхэр зэрыщагъэзащIэр. 
Апхуэдэу щIигъужащ ЖьакIэ-
мыхъу КIунэ республикэм и ради-
омрэ телевиденэмрэ мыхьэнэш-
хуэ зиIэ лэжьыгъэхэр зэрыщи-
щIар, щэнхабзэ, жылагъуэ гъа-
щIэм жыджэру зэрыхэтыр. 
Къэ бэрдей-Балъкъэрым и мыза-
къуэу, къэралым и гъуазджэм 
 хуищIа хэлъхьэныгъэфIхэмрэ 
зыу жьыныгъэмрэ папщIэ лъэпкъ 
театрым и гуащэм фIыщIэ, 
 щытхъу ин зэрыхуэфащэр жри-
Iащ икIи КъБР-м и Парламентым 
и щIыхь тхылъыр иритащ, илъэс 
зыбжанэ хъуауэ и къару емыблэ-
жу творческэ лэжьыгъэм зэры-
пэрытым, республикэм и театр 
гъуазджэм хэлъхьэныгъэфIхэр 
зэрыхуищIам папщIэ. 

КъБР-м щэнхабзэмкIэ и ми-
нистр  Къумахуэ Мухьэдин пшы-

хьым кърихьэлIахэм ядэгуэшащ 
и гукъэкIыжхэмкIэ: 

- Илъэс зыбжанэкIэ узэIэ бэ-
кIыжмэ, КIунэрэ сэрэ зы утыку 
дыщыджэгуну къытхуихуащ, сэ 
сыурыс щIалэ цIыкIуу, ар си 
анэнэпIэсу. Спектаклыр апхуэ-
дизкIэ кIыхьти, артистхэр ири-
гъэзэшат, ауэ театреплъхэм 
ямыужэгъуу абы щIэупщIэрт, 
КIунэ зэрыщыджэгум папщIэ. 
АпхуэдизкIэ абы и ролыр фIыуэ 
къехъулIэрти, спектаклым ди-
мыхьэхауэ пэшым зыри щIэ-
кIыжыртэкъым. Лэжьыгъэ нэу-
жьым, зэрыгъар нэрылъагъуу, зы 
уэрэджыIакIуэ къыщIыхьэри 
къы дэхъуэхъуащ. Пщэдджы-
жьым аргуэру къэпсалъэри 
жиIащ: «Жэщ псом си напIэ зэте-
слъхьакъым - нэпс щIэзгъэкIащ. 
Пщэдджыжьым сыкъыщы тэ-
джам дамэ сиIам сылъэтэнут, 
спектаклым си псэр апхуэдизкIэ 
игъэкъэбзати». Дауи, ар зи фIы-
гъэр КIунэт.

ЖьакIэмыхъу КIунэ артисткэ 
къудейкъым, атIэ икIи егъэ-
джакIуэ Iэзэщ. Абы щIалэгъуалэр 

художественнэ псалъэмрэ актёр 
Iэзагъэмрэ хуегъасэ, пэжыгъэм, 
зым и псалъэм адрейр едэIуэну, 
зэхихыну къыхуриджэу. Телеви-
денэм и адыгэ, урыс къудамэхэм 
я диктор лэжьыгъэр мызэ-мытIэу 
къыхуагъэлъэгъуами, ар къы зы-
хуигъэщIауэ къилъытэр илъэс 
куэд хъуауэ зыхуэпэж артист 
IэщIагъэрщ, театр утыкурщ. 

Къэбэрдей-Балъкъэрым и ми-
нистерствэ, ведомствэ зэмы-
лIэужьыгъуэхэм къикIахэр Жьа-
кIэмыхъу КIунэ гукъинэжу ехъуэ-
хъуащ, кърихьэлIахэм я Iэгуауэм 
щIэту. Апхуэдэхэщ КъБР-м лэ-
жьыгъэмрэ социальнэ зыхъумэ-
жыныгъэмкIэ и министр Асанов 
Алим, КъБР-м щIы, мылъку зэх у-
щытыкIэхэмкIэ и министрым и 
къуэдзэ Егоровэ Екатеринэ, 
 КъБР-м егъэджэныгъэмкIэ, щIэ-
ныгъэмрэ щIалэгъуалэм я 
IуэхухэмкIэ министрым и къуэдзэ 
Мокаев Ачемез, КъБР-м спор-
тымкIэ и министрым и къуэдзэ 
Анаев Аслъэн, КъБР-м узынша-
гъэр хъумэнымкIэ и министер-
ствэм и лIыкIуэ Къущхьэ Еленэ, 

КъБР-м и Театр лэжьакIуэхэм я 
зэгухьэныгъэм и унафэщI Фырэ 
Майе, Шэшэн къэрал драмэ те-
атрым и художественнэ пашэ Ах-
мадовэ Хавэ, Грознэ къалэм и 
Урыс къэрал драмэ театрым и Iэ-
тащхьэ Осмаевэ Заретэ, КъБР-м 
и Музыкэ къэрал театрым и 
унафэщI Бэрэгъун Руслъан, 
ЩоджэнцIыкIу Алий и цIэр зе-
зыхьэ псапащIэ фондым и тхьэ-
мадэ ЩоджэнцIыкIу Леонид, 
Балъкъэр къэрал драмэ театрым 
и унафэщI Жангуразов Мэжит, 
ЖьакIэмыхъу лъэпкъым щыщ-
хэр. КъищынэмыщIауэ, Аттаев 
Азноррэ КIэхумахуэ ФатIимэрэ 
къеджащ УФ-м и Федеральнэ Зэ-
хуэсым и къэрал Думэм щыIэ 
«Урысей зэкъуэт» фракцэм и 
унафэщIым и япэ къуэдзэ Щхьэ-
гуэш Адэлбий, Ставрополь 
крайм, Ингуш Республикэм щэн-
хабзэмкIэ я министрхэу Лихачёвэ 
Татьянэрэ Дзейтов Тамерланрэ, 
Абхъаз республикэм щэнхабзэм-
кIэ и министрым и къуэдзэ Смыр 
Динарэ, Адыгэ, Дагъыстэн рес-
публикэхэм я театр лэжьакIуэхэм 
я унафэщIхэу Зыхьэ Зауррэ 
 Айгумов Айгумрэ къагъэхьа 
 хъуэхъу телеграммэхэм. 

Пщыхьэщхьэ псор екIуэкIащ 
 гуапагъэрэ хуабагъэрэ ебэкIыу. 
Юбилейм и программэм хыхьэу 
ЖьакIэмыхъу КIунэ и творчест-
вэр фIыуэ зылъагъухэм Iэмал 
яIащ ар щыджэгуа, театреплъхэм 
фIыуэ ялъэгъуа спектаклхэм щи-
гъэзэщIа ролхэм ящыщ зыбжанэ 
ягу къагъэкIыжыну. Апхуэдэхэщ 
пшыхьым щагъэлъэгъуа «Анэм и 
гур», «Тыргъэтауэ», «Эдип», «Ме-
дея», «Пащтыхьымрэ пащтыхь 
гуащэмрэ», «Черкесская Жи-
зель» спектаклхэм ящыщ пычы-
гъуэхэр. 

И щхьэгъусэ, УФ-м щIыхь зиIэ и 
артист, Абхъаз Республикэм и 
цIыхубэ артист, актёр, усакIуэ, ре-
жиссёр Мысостышхуэ Пщызэбий 
и гъусэу КIунэ илъэс 40-м нэбла-
гъэкIэ утыкум щыджэгуащ икIи 
унагъуэ, творческэ зэхущы ты-
кIэхэм я щапхъэгъэлъагъуэу 
 къе кIуэкIащ. КIунэ ипхъу Маринэ 
ЩоджэнцIыкIу Алий и цIэр 
зезыхьэ Къэбэрдей къэрал дра-
мэ театрым и артисткэ пажэщ 
икIи КъБР-м щIыхь зиIэ и журна-
листщ. И къуэ Аслъэнбэч Горький 
Максим и цIэр зезыхьэ Урыс 
къэрал драмэ театрым и ар-
тистщ. И пхъурылъху Айдэмыр 
Кавказ Ищхъэрэм гъуазджэхэм-
кIэ и институтым щэнхабзэмрэ 
гъуазджэмкIэ и колледжым къа-
фэмкIэ щиIэ къудамэм и сту-
дентщ. ФIыуэ илъагъу и анэшхуэм 
ар пшыхьым къафэкIэ щегуэпэ-
кIащ. 

Апхуэдэу артисткэм уэрэдрэ 
къа  фэрэ тыгъэ хуащIащ гъуаз-
джэмрэ щэнхабзэмрэ я лэ жьа-
кIуэхэм, артистхэм. Ахэр «Кабар-
динка» къэрал академическэ 
къэфакIуэ ансамблым хэтхэрщ, 
уэрэджыIакIуэхэу Батыр Мухьэ-
дин, ЦокIыл Азэмэт, Текуев Амур, 
ДыщэкI Артур, Уэзрокъуэ Чэрим, 
Къул Ланэ, Гергокаевэ Хьэлимэт, 
Бэчхэ Азэмэтрэ Ренатэрэ сымэщ. 

ГуIэфIтещIэжу КIунэ хъуэхъукIэ 
зыкъыхуагъэзащ жэщ-махуэ жи-
мыIэу зы унагъуэшхуэм хуэдэу зы-
хэт и лэжьэгъу гупымрэ я ре жис сёр 
нэхъыщхьэ, УФ-м щIыхь зи Iэ и ар-
тист Шыбзыхъуэ Басиррэ. 

Зэхыхьэр удж дахэкIэ зэхуащIы-
жа нэужь, ЖьакIэмыхъу КIунэ 
фIыщIэ яхуищIащ и махуэшхуэр 
къыдэзыгъэлъэпIа, дамэ къы-
тезыгъэкIа хъуэхъу псалъэ гуапэ 
мыухыжхэр къызыбгъэдэкIа дэт-
хэнэми: 

- Си щхьэр фхузогъэщхъ! Дэтхэ-
нэ зы унагъуэри гуапагъэ, ехъу-
лIэныгъэ, лъагъуныгъэ, гуфIэ-
гъуэ,  насып фыщымыщIэну! Гъа-
щIэм гукъеуэ фыщимыIэну, 
узын шагъэ быдэ фиIэну! 

Зэхыхьэм зыкърагъэхьэлIащ 
къэ рал властымрэ щIыпIэ са-
моуп рав ленэмрэ я органхэм я 
унафэщIхэм, гъунэгъу республи-
кэхэм я лIыкIуэхэм, жылагъуэ зэ-
гухьэныгъэхэм щыщхэм, театр 
гъуаз джэмрэ щэнхабзэмрэ я лэ-
жьакIуэхэм, артисткэм и бла-
гъэхэмрэ Iыхьлыхэмрэ, и лэ-   
 жьэ  гъухэмрэ ныбжьэгъухэмрэ, юби-
лярым и творчествэм дихьэх хэм.

ТЕКIУЖЬ Заретэ.
Сурэтхэр КЪАРЕЙ Элинэ 

трихащ.

ДифI  догъэлъапIэ

Нарткъалэрэ Аруан къуажэмрэ зэпызыщIэ гъуэгум 
щыщу километри 2,5-р зыхуей хуагъэзащ.

ЛЭЖЬЫГЪЭМ хухаха илъэс ныкъуэ пIалъэр имыкIыу псо-
ри зэрызэфIагъэкIам я фIыщIэшхуэ хэлъщ а Iуэхур 
зэфIэзыхахэм. Жэуаплыныгъэ хэлъу мы лэжьыгъэм 
бгъэдэтащ асфальтыр къыщIэзыгъэкI IуэхущIапIэри. 
Иджы рей дунейпсо мардэхэм тету зэлэжьа гъуэгур щIэх 
къэтIэсхъэнукъым, фIыуэ хагъэхъуащ и бгъуагъми.

ЩIыналъэ гъуэгур къэгъэщIэрэщIэжын зэрыхуейрэ 
фIыуэ щIат. ЩIыпIэ-щIыпIэхэм телэжьыкIа асфальтыр 
кумблIэмбт, транспортымкIи шынагъуэншэтэкъым. Лэ-
жьы гъэр зэфIэзыгъэкIар илъэсищ пIалъэкIэ гъуэгум и 
щытыкIэм кIэ лъыплъынущ, сэкъат игъуэт хъумэ зэра-
гъэзэкIуэжын хуэдэу.

ШЭРЭДЖ  Дисэ.

Аруан  щIыналъэ

 Къумахуэ Аслъэн, Нэ щIэ пыджэ Замирэ, 
Чэрим Марианнэ, Щхьэ щэмыщI Изэ.

Къэбэрдей-Балъкъэрым 
футболымкIэ 2021 гъэм 
щекIуэкIыну зэхьэзэхуэр 
щэбэт кIуам зэхаублащ. Зэ-
пеуэм хэтхэм я Iыхьэ 
плIанэр яхъуэжауэ абы 
ирихьэлIащ. 

НЭГЪАБЭРЕЙ зэхьэзэхуэм 
иужь увыпIитIыр щызыубы-
ду гуп нэхъыщхьэр зыбгына 
Шэджэм и «Къундетеймрэ» 
Къэрэгъэш и «Инал»-мрэ 
езыхэм я фIэфIыныгъэкIэ 
гъусэ зыхуащIащ «Нал-
шыкымрэ» «Бахъсэнымрэ». 
Аращи, топджэгум нэхъ 
зыщызыужьа Къэбэрдей-
Балъкъэрым и щыхьэрым 
«Спартак-Д»-р иджыри 
къыхуэнэжами, Бахъсэным 
зэкIэлъхьэужьу фIэкIуэдащ 
«Автозапчасть»-ри а къалэм 
и цIэр зезыхьэ командэри - 
ахэр республикэм и гуп нэ-
хъыщхьэм, ди жагъуэ зэ-
рыхъущи, мы гъэм хэтыж-
къым. Щхьэусыгъуэ зыпэ-
мылъэщыр - мылъкур 
къа зэремэщIэкIырщ. 

Апхуэдэу щыт пэтми, 
 КъБР-м футболымкIэ и гуп 
нэхъ нэхъыщхьэр, пасэу 
зэраубзыхуауэ, командэ 
пщыкIух ирагъэкъуауэ зэ-
хьэзэхуэм щIадзащ. Къа-
хыхьагъэщIэхэм ящыщщ 
«Кэнжэр», Старэ Шэрэдж и 
«Шэрэджыр», «Псыгуэн-
сур», Тырныауз и «Эльб-
рус»-р. Иужьищыр занщIэу 
пэщIэдзэ джэгугъуэм бжы-
гъэшхуэкIэ къыщыхагъэ-
щIащ икIи зэпеуэм хуэ-
мыхьэзырыщэу фэ ятетщ. 

Зэхьэзэхуэм нэгъабэ щы-
текIуа Прохладнэ и «Энер-
гетик»-м мы гъэми гуащIэу 
иригъэжьащ. Тырныауз 
 къикIахэм абы щхьэкъэ-

IэтыпIэ яритакъым. Нэхъ 
лъэ щыжу щIидзащ 2021 
гъэм куэдым яфIэгъэщIэ-
гъуэну дыжьын медалхэр 
зыIэрызыгъэхьэфа «Род-
ник»-м. «Псыгуэнсум» и 
 гъуэм абы жэуапыншэу то-
питху дигъэкIащ. Псынэдахэ 
и командэр мы гъэм дыщэм 
щIэмыбэныну пIэрэ?!

Щэбэтымрэ тхьэмахуэмрэ 
зэхэта пэщIэдзэ джэгугъуэм 
зэрытемыгъэкIуа къы щы-
хэкIакъым. Ар и щыхьэтщ 
бэнэныгъэ удэзыхьэх мы 
гъэм къызэрытпэплъэм. 

Щыгъуазэ фыхуэтщIынщ 
Къэбэрдей-Балъкъэрым 
футболымкIэ и чемпиона-
тым 2021 гъэм щIэзыдза 
зэхьэзэхуэм и япэ джэгу-
гъуэм кърикIуа бжыгъэхэм: 
«Шэрджэс» (Шэджэм) - 
«Урыху» (Урыху) - 2:5, «Хьэ-
тIохъущыкъуей» (ХьэтIохъу-
щыкъуей) - «Спартак-Д» 
(Налшык) - 3:1, «Родник» 
(Псынэдахэ) - «Псыгуэнсу» 

(Псыгуэнсу) - 5:0, «Шэ-
джэм-2» (Шэджэм ЕтIуанэ) 
- «Нарт» (Нарткъалэ) - 3:2, 
«Энергетик» (Прохладнэ) - 
«Эльбрус» (Тырныауз) - 3:0, 
«Кэнжэ» (Кэнжэ) - «Шэ-
рэдж» (Старэ Шэрэдж) - 
3:0, «ЛогоВАЗ» (Бабугент) - 
«Ислъэмей» (Ислъэмей) - 
2:5. «Малка» (Малкэ) - 
«Тэрч» (Тэрч) зэIущIэр нэхъ 
иужьыIуэкIэ зэхэтынущ. 

КъыкIэлъыкIуэ джэгу-
гъуэм зэхуэзэнущ: накъы-
гъэм и 22-м - «Шэрэдж» - 
«Родник», «Спартак-Д» - 
«Кэнжэ», «Тэрч» - «Шэ-
джэм-2»; накъыгъэм и 23-м 
- «Урыху» - «Ислъэмей», 
«Псы гуэнсу» - «ЛогоВАЗ», 
«Нарт» - «Эльбрус», «Шэр-
джэс» - «Малка» командэ-
хэр. «Энергетик»-мрэ «Хьэ-
тIохъущыкъуеймрэ» щызэ-
IущIэну махуэр зэкIэ ягъэ-
белджылакъым. 

ХЬЭТАУ Ислъам.

Шахэ и псыхъуэр тхыдэ и лъэ-
ныкъуэкIэ телъыджащэщ. Ар 
лIэщIыгъуэкIэрэ Шапсыгъымрэ 
Убыхымрэ я гъунапкъэу щытащ. 
Абы къыдэкIуэуи, илъэси 157-рэ 
ипэкIэ мы къуэладжэм къуажэ 
70-м щIигъу дэсащ. Мыпхуэдэуи 
къыжыпIэ хъунущ: тIуащIэр 
къэзыухъурехь Iуащхьэхэмрэ 
мэз хэмрэ иджыри къыздэсым «я 
нэгу» щIэтщ Iэхэлъахэм илъэс 
мин бжыгъэкIэрэ щызэдэпсэуа 
адыгэхэмрэ аптIэхъуэхэмрэ 
(убыххэр) я зэдекIуэкIыкIар. 

ИЛЪЭС зыбжанэ ипэкIэ Интер-
нетым сыщрихьэлIат убыххэмрэ 
шапсыгъхэмрэ Урыс-Кавказ зауэм 
и лъэхъэнэм ди лъахэм къизэры-
гуа зэрыпхъуакIуэхэм, лIыгъэшхуэ 
зэрахьэу, зэрапэщIэтар къы зы-
хэщыж тхыгъэхэм. Псэзэ пылъ-
хьэпIэу лъэхъэнэ гугъум екIуэкIа 
Iуэхугъуэхэр зэкIэлъыгъэкIуауэ 
къыщратхэкIыжа сатырхэм я нэ-
хъыбапIэр зейр а зэманым ахэр зи 
нэгу щIэкIа цIыхухэрщ.

XIX лIэщIыгъуэм и япэ Iыхьэм хы 
ФIыцIэ Iуфэм къегъэщIылIа щIы-
налъэхэми зэхэуэ гуащIэхэр ще-
кIуэкIащ. Урысей географие об-
ществэм и Сочэ къалэ къудамэм 
хэт, лъахэхутэ емызэшыж Вороши-
лов Владимир «Убых хэкум и тхы-
дэ-этнографие очеркхэр» зыфIища 
и Iэрытх гъэщIэгъуэным къызэры-
щигъэлъэгъуэжамкIэ, убыххэмрэ 
шапсыгъхэмрэ я щIыр щызэпыхьэ 
Шахэ псышхуэр хым щыхэхуэжым 
деж, 1839 гъэм и мэлыжьыхь - на-
къыгъэ мазэхэм я зэблэкIыгъуэ 
махуэхэм къриубыдэу, пащтыхьы-
дзэр псы щIыIукIэ къесылIэри, аб-
дежым залымыгъэ хэлъу зыщи-
гъэбыдауэ щытащ. Ардыдэм 
щыхьэт тохъуэ «1839 илъэсым Ша-
хэпэ щитIысыкIа урысыдзэр» зы-
фIаща тхыгъэу Интернетым 
къралъ хьари. 

Къызэризэум къыдэкIуэу, а щIы-
пIэм зыщригъэнэну унафэ зыхуа-
щIа генерал Раевский Николай 
хузэщIагъэуIуа дзэм хэтт Кавказ 
Ищхъэрэм щыIэ Тенгинскэ, На-
вагинскэ полкхэм къыхаша бата-
льону 8, хы ФIыцIэ (черноморскэ) 
къэзакъ-ныбэрыпщхэм (пластун-
хэм) я лъэсырыкIуэ-губгъуэхутэ 
полкыу 2, Iэщэ шынагъуэу а зэма-
ным къалъытэу щыта топ 24-р зы-
гъэIэрыхуэ ротэу 2. 

Сэ къызэрыслъытэмкIэ, зауэ гу-
щIэгъуншэр иухыным иджыри 
илъэс 25-рэ хуэдиз иIэжу, Шахэ 
псыр хым щыхэхуэжым и деж 
зыщызыубгъуа мэзылъэ тафэмрэ 
абы къегъэщIылIа ныджэ бгъу-
фIэшхуэмрэ зыщигъэбыдэн пап-
щIэ, урысыдзэм къаруушхуэ ири-
хьэлIауэ зэрыщытар къызыхэщыж 
дэфтэрхэр Интернетым иджы тын-
шу къызэридгъуатэр фIыщ. Сыту 
жыпIэмэ, зи гугъу тщIы тхыгъэхэ-
ри къоув ди лъахэм къеща зэрып-
хъуакIуэхэм адыгэхэр зы махуи 
зэрамыгъэтыншар, хэкупсэхэм, я 
хуитыныгъэмрэ я щIымрэ 
 яхъу мэжын папщIэ, лъы мащIэ 
зэрамыгъэжар, лIыгъэу зэрахьар 
зы хуэдизыр къэзыгъэлъагъуэ 
 IэмалыфIу. Абы къыхэкIыуи, зэпэ-
щIэу вэныгъэ гуащIэрэ гущIэгъун-
шагъэкIэ гъэнщIа а лъэхъэнэ бза-
джэр зи нэгу щIэкIа цIыхухэм 
 къаIэпыкIа я тхыгъэхэм хэплъэжу, 
щIэджыкIакIуэхэм я пащхьэ ахэр 
къизыхьэжыфхэми фIыщIэ щхьэхуэ 
яхуэфащэу къыщIэкIынщ.

Теуэм
зэрызыхуагъэхьэзырар

Чэруан зекIуэр зэрызэщIагъэуIуа 
щIыкIэм дежкIэ къэдгъэзэжынщи, 
1839 гъэм, мэлыжьыхьым и 23-м 
Севастополь кхъухь тедзапIэм 
къыIукIри, Керчь псы дэлъэдапIэм 
(хыжьэм) дыхьащ тенджыз ФIыцIэ 
флотым и 2-нэ эскадрэр. «Импе-
ратрица Екатерина», «Память Ев-
стафия», «Адрианополь», «Султан 
Махмуд», «Силистрия» кхъухьхэмрэ 
«Штандарт» фрегатымрэ зыхэт 
хыдзэм я унафэщIыр адмирал 
 Лазарев Михаилт. Махуэ бжыгъэ 
нэхъ дэмыкIыу абыхэм гъусэ яхуэ-
хъуащ «Агатополь», «Тендос», 
«Бургас», «Браилов» фрегатхэр, 
«Меркурий» бригыр, «Северная 
звезда» бахъэрызекIуэ кхъухьыр, 
«Легкий» тендерыр, «Ориандэ» 
яхтэр. 

Мыбыхэм я цIэхэр тхыгъэм къы-
зэрыщыхьам хуэдэ дыдэу къыщIед-
бжэкIыжыр, ди лъэпкъэгъухэм я 
щIыналъэм и зы кIапэ къудейм зы-
щигъэбыдэн папщIэ, Урысей пащ-
тыхьыгъуэм къарууэ ирихьэлIар 
зыхуэдизыр къридгъэлъэгъуэжын 
щхьэкIэщ. Теуэм апхуэдизкIэ еры-
щу икIи зэгъэкIуауэ зыхуагъэ хьэ зы-
рати, ищхьэкIэ зи гугъу щытщIа 
кхъухьхэм къищынэмыщIа, зекIуэм 
хузэщIагъэуIуа дзэм папщIэ, Тем-

Зэман кIыхькIэ япэщIэтащ

рыкъуэ (Темрюк) тедзапIэм нэхъ 
пасэу щагъэхьэзырат сатуущI 
 кхъухьхэм хуэдэу 9. Абыхэм щIэ-
гъэхуэбжьауэ иралъхьэрт зэрып-
хъуакIуэхэр щитIысыкIыну щIы -
пIэм щаухуэну быдапIэм ирахьэлIэ-
ну пкъыгъуэхэмрэ Iэмэпсымэхэм-
рэ, лэжьакIуэ папщIэу къагъэсэбэп 
выхэмрэ шыхэмрэ, Iэщым ира-
гъэшх мэкъумылэмрэ ахэр зыщIа-
щIэ шыгу-выгухэмрэ, Симферо-
поль Ерыскъы комиссэм къа-
хузэригъэпэщауэ, шэрджэсыщIым 
щитIысыкIыну дзэр мазитIкIэ зыху-
рикъун шхынри абы хэтыжу. 

Къэнэжар зауэлIхэмрэ ахэр здэ-
Iэпхъуэм зыщIэсыну чэтэн унэ хэм-
рэ, зауэм хуэгъэпса топхэмрэ 
 топышэхэмрэ, нэгъуэщI-къи нэ-
мыщI хэри кхъуафэхэм ирагъэзэ-
гъэжыныр арати, къыздикIари-
къыздихуари ямыщIэ хыжькуийм 
къыкIэлъыкIуэ махуитIым и кIуэцI-
кIэ дзэм зригъэгъэхъеякъым. 

ИкIэм-икIэжым, мэлыжьыхьым и 
28-м, жьапщаер щыувыIэм, хы-
дзэм хэтхэм кхъуафэхэм зрагуэ-
шащ. Апхуэдэ щIыкIэм тету, теуэм 
хуэгъэпса зекIуэ шынагъуэр Та-
мань тедзапIэм къыIукIри, Керчь 
псы дэжыпIэмкIэ хы ФIыцIэм къы-
те хьащ. Ауэ мыбдежми, езы Тхьэ-
шхуэр зауэшыхэм закъригъэщIэ-
жыну хэта фIэкIа умыщIэну, хыжь-
куийм аргуэру «зыкъигъэубэлэцы-
жащ». УвыIэгъуэ имыIэу къепща 
жьапщэм зэтриIыгъа кхъухьхэр 
Шахэ Iуфэ щынэсар шэджагъуэ 
нэужьыфI хъуауэ накъыгъэм и 2 
махуэрщ. ПщыхьэщхьэхуэкIуэу 
 хамэ щIыгу дзэр ибутIыпщхьэну 
дзыхьщIыгъуэджэти, Шахэрэ 
Субэшрэ (Шупашэ, иджы Матрос-
ская щель) хым щыхэхуэжым я 
зэхуаку дэлъ псы гущIыIум деж, за-
уэлIхэр зэрыс кхъуафэхэр жэщ 
псом и кIуэцIкIэ уфафэ-уфэразэу 
щаIыгъащ. 

ЗэрытпимыкIуэтынури 
къыдгурыIуат

ИщхьэкIэ къызэрыхэдгъэщащи, 
кхъухь псоми я Iэтащхьэр адмирал 
Лазарев Михаилт, десантыдзэхэм 
- генерал Раевский Николайт.

Теуэр зэрекIуэкIынум и хъыба-
рыр нэхъ пасэу зыIэрыхьа убых-
хэмрэ шапсыгъхэмрэ, кхъухьхэр 
 гъунэгъу къазэрыхуэхъур щалъа-
гъум, лъэныкъуэ псомкIи къикIыу, 
хыдзэр щитIысыкIыну щIыпIэм 
 къекIуэлIэн щIадзащ. 

Генерал Раевскэм зэрыжиIэ-
жымкIи, бгырысхэм дзэр щи-
тIысыкIыну зыхуагъэфэща щIы-
пIэм апщIондэхукIэ я къарухэр 
тIэкIу-тIэкIуурэ кърашалIэрт. Теуэм 
щIимыдзэ ипэ, Iэгъуэблагъэм къе-
гъэщIылIа къуажэ цIыкIу псоми 
 къикIыу, Iуащхьэхэм къыщхьэ дэ-
хыурэ, хэкупсэхэр гуп-гупурэ джа-
бэ нэкIухэм къеххэрт.

ЯпэщIыкIэ бгырысхэм щызэхуэсу 
щIадзащ Шахэ хы ныджэм къы щы-
телъадэм и гъунэгъуу ижьырабгъу 
лъэныкъуэмкIэ щыIа жыг гуэ рэ-
ныбэм и Iэгъуэблагъэм. Абдежыр 
хэкупсэхэм ижь-ижьыж лъандэрэ 
къадекIуэкI я тхьэелъэIупIэт, 
«Тхьэхущынэ щыгу» зыфIаща 
 лъагапIэм и лъабжьэкIэ щыIэу. 

КъищынэмыщIауэ, километрищ 
зи кIыхьагъ хы псыIумрэ абы 
къыщхьэщыт мэзылъэ джабэ 
нэкIухэмрэ зысея бгырыс хэкуп-
сэхэми теуэм и пэ къихуэ жэщым 
щызэщIагъэста мафIэхэм къапих 
бзийхэр дэнэ лъэныкъуэкIи къы-
щылъагъуэрт. 

ИпэжыпIэкIи (дэфтэрхэм къызэ-
рыхэщыжымкIэ), иджырей Сочэ 
къалэм храгъэубыда Головинкэ 
(Шахэпэ) къуажэм хы псыIумкIэ 
гъэза и гъунэм уардэу къы щы-
хэщхьэхукI, ныбжьышхуэ зиIэ 
«Жыгдахэ» здэщыт щIыпIэр шап-
сыгъ адыгэхэмрэ абдежым гъунэ-
гъуу щыпсэуа убыххэмрэ пасэ зэ-

манхэм къыщыщIэдзауэ я тхьэ-
елъэIупIэжьу къекIуэкIащ. Ауэ 
 щыхъукIи, зи гугъу тщIы лъэхъэнэм 
урысыдзэм хэта я пашэхэм ятхыжа 
я гукъэкIыжхэм къызэрыщыгъэ-
лъэгъуэжамкIи, Шахэ хым щы-
хэлъэдэжым и ижьырабгъу лъэны-
къуэмкIэ жыгей абрагъуэхэр иты-
гъащ. 

«МызыгъуэгукIэ Раевскэм урыс 
Iэщэр ирихьэрт зауэшы дыдэу 
 къалъытэ убыххэм я щIыгум, - 
щит хыжащ «ГукъэкIыжхэр» зыфIи-
ща и тхыгъэм, «Шахэпэ теуэм» и 
курыкупсэм хэта декабрист Лорер 
Николай. - Пщэдджыжьыпэм зы-
къэзыIэта дыгъэм и япэрей бзий-
хэм къызэщIагъэнэхуа теплъэгъуэр 
апхуэдизу телъыджащэти, псори 
дитхьэкъуами ярейт: хы ныджэм 
илъэсищэ бжыгъэ зи ныбжьу ит 
жыгеижьхэм я лъабжьэм IэщэкIэ 
зэщIэузэда убых 500-м нэблагъэр 
тхьэ щелъэIурт. Убыххэм лъэ-
гуажьэмыщхьэ зрагъэуат. Абыхэм 
я пащхьэ зи щхьэм щэкI хужь 
 къешэкIа ефэндыри итт. Дымы-
гъэщIэгъуэн тхузэфIэкIакъым, ма-
жусийхэм я дуней хущытыкIэмрэ 
чыристэн динымрэ зэхэухуэнауэ 
ижь-ижьыж лъандэрэ зезыхьэ 
шэрджэсхэм я пащхьэ (Тхьэху-
щынэ щыгум деж) муслъымэн 
диным и лэжьакIуэ зэритыр! Ар и 
щыхьэтт къащхьэщыхьа шына-
гъуэр тырку ефэндыхэми къызэ-
рагъэсэбэпами, езы бгырысхэр 
абы зэрыригъэувэлIами, Тхьэху-
щынэ щыгур тыншу икIи пщIэншэу 
абыхэм къызэрыдамытынуми».

Десантыдзэм я пашэ Раевскэм 
зэритхыжамкIэ, а щIыпIэм щызэ-
хуэса хэкупсэхэм я пащхьэ тхьэ-
мадэ 20-30-м нэблагъэр, яшхэм 
 тесу щызэхэзекIуэрт. Дэ абдежым 
къыдгурыIуащ бгырысхэм а щIы-
пIэр къыдамыгъэубыдын папщIэ, 
яхузэфIэкI псори зэрырахьэлIэну-
ри, къарууэ яIэр яухыхункIэ зэрыт-
пимыкIуэтынури, - къыщыпищэжат 
Раевскэм и тхыгъэм. 

А сатырхэм пэджэжу, адмирал 
Лазарев Михаил отставкэм щыIэ и 
ныбжьэгъу, капитан-лейтенант 
 Верёвкин Александр мыпхуэдэу 
 хуитхат: «Шэрджэс мини 3-м 
нэблагъэм лъэгуажьэмыщхьэ зра-
гъэуат. ГурыIуэгъуэт ахэр Тхьэм 
зэрелъэIур, я адэжьхэр щалъхуа 
щIыналъэр бийм щахъумэжыфын 
папщIэ, зыхурикъун лIыгъэрэ ха-
хуагъэкIэ къетэну. Ди нэгу къы-
щIэува теплъэгъуэм дапхуэдизу 
 г умащIэ дыкъищIами, ды-
къыщIежьа Iуэхур дгъэзэщIэн 
 хуейт»…

Я икIуэтыкIэр
телъыджащэт

Арати, накъыгъэм и 3-р къыщи-
хьа жэщ псом хы щхьэфэм уфа-
фэ-уфэразэу тета кхъухьхэр нэху-
тхьэху-пшэкIэплъ къыщищI пщэд-

джыжьыпэм тенджыз Iуфэм нэхъ 
гъунэгъуу екIуалIэхэри, хъурзэхэр 
щрадзыхащ, арыххэуи дзэр ира-
гъэтIысыкIыу щIадзащ. Топхэр, 
кхъухьхэм я мызакъуэу, псы Iуфэм 
ирагъэсылIэ кхъуафэ псоми къы-
зэдиукIырт. 

Кхъухьхэр топкIэ щызэдиукIым, 
шэкъэуэжхэм зэхафыщIэрт бгы-
рысхэр зыкъуэс щIытI-къуэ тIыхь-
хэри, Iэгъуэблагъэм къыпэгъу -
нэгъу мэзхэри зэщIагъэгъуагъуэрт, 
илъэсищэ зи ныбжь жыгхэри, удз 
ираупщIыкIым хуэдэу, зэтрагъэ-
гъуалъхьэрт. Хы ныджэр то-
пышэхэмкIэ, увыIэгъуэ ямыIэу, 
 къаудыныхьа иужькIэщ, зэрып-
хъуакIуэхэр щIым техьэным щы-
тегушхуар. 

ПсыIур зэхэубэрэжьыхьын щы-
щагъэтар, езы урысхэр етIысылIэ-
па иужькIэщ. Зылъэгъуахэм зэры-
жаIэжымкIэ, пащтыхьыдзэм хэта-
хэм хым къытекIыу тафэм техьэ-
ным сыхьэтитIым къыщыщIэдзауэ 
сыхьэтиплIым нэблагъэ трагъэкIуэ-
дащ. 

Хыдзэр щитIысыкIар Шахэ и 
ижьырабгъу лъэныкъуэрщ, нэхъ 
тэмэму къыжытIэмэ, Шахэрэ 
 Къуэдэшрэ (Шупашэрэ) я зэхуаку 
дэлъ тенджыз Iуфэрщ. Къуэдэш-
псы цIыкIущ, Шахэпэ зы километр 
хуэдизкIэ ищхъэрэ-къухьэпIэ лъэ-
ныкъуэмкIэ пэжыжьэми аращ. А 
тIум я зэхаку дэлъ щIыгур бгы-
рысхэм 1839 гъэм и мэлыжьы -
хьым ирихьэлIэу (Раевскэм нэхъ 
пасэу хъыбар зэрырагъэщIамкIэ) 
щIытI-къуэтIыхьхэмкIэ кърагъэ-
быдэкIат…

Телъыджэр аращи, зи гугъу тщIа 
теплъэгъуэхэм ящыщ а лъэхъэнэм 
псэуа, Шахэпэ теуэр зи  нэгу щIэкIа, 
сурэтыщI гъуэзэджэ Айвазовс кий 
Иван и IэдакъэщIэкI хэм языхэзым 
къыщигъэлъэгъуэжауэ щытащ. 

Шахэпэ и къыщхьэщыжакIуэхэм 
я нэхъыбэр къыздикIар гъунэгъу 
къуажэхэрат, ауэ, а махуэхэм 
 шэрджэсхэм яхэта, политикэ 
Iуэхухэми хуэIэзэ, инджылыз ком-
мерсант Белл Джеймс зэрит-
хыжымкIэ, ПсыфIыпс (Псезуапсе) 
къуэбэкъум дэса шапсыгъхэри мы 
щIыпIэм гупышхуэ хъууэ къы зэ-
рыхьат. ИужькIэ ахэр, абдежым 
махуэ бжыгъэкIэ щекIуэкIа зэхэуэ 
гуащIэхэм, «зы къэмынэу» зэры-
жаIэу, хэти уIэгъэ щыхъуащ, хэти 
щаукIащ. Белл щыхьэт зэрыте-
хъуэмкIэ, а махуэхэм Шахэ тIуащIэ 
«зыгъэзджызджа» зэпэщIэувэ-
ныгъэ хьэлъэм ПсыфIыпс дэса 
шапсыгъхэм ящыщу, лIыгъэкIэ, 
къызыхэкIа лIакъуэкIэ цIэрыIуэ 
дыдэ лIакъуэлIэш пашэу 50-м 
нэблагъэ хэкIуэдащ.

ТIуащIэм бийр къыдэзымы-
гъэхьэну хущIэкъуахэм а ма-
хуэхэм икъусыкъужкIэ лIыгъэш -
хуэ зэрахьащ, хахуагъэ ини 
къагъэлъэ гъуащ. АрщхьэкIэ, зэ-
пэщIэува лъэныкъуитIым къару -
уэ ябгъэ дэлъа и лъэныкъуэкIэ 
 хуабжьу зэ щхьэщыкIыныгъэшхуэ 
яIащ. Раевскэм зэритхыжамкIэ, 
«Хыдзэм  зыкъызэрызэкъуиха 
Iэщэ шына гъуэу зэдигъэуа топхэм 
лъэры щIыкIыр къащыхуигъа-
кIуэм, адыгэ хэмрэ убыххэмрэ 
хыныджэм щау хуауэ щыта я 
 къуэтIыхьхэр ябгынэн хуей хъуащ. 
Абы щыгъуэми, я икIуэтыкIэр 
 телъыджащэт: щIэп хъуэж зи цIэ 
къахэмы кIыу, уIэгъэ хъуахэмрэ 
хаукIыкIахэмрэ, зэрахузэфIэкIкIэ, 
къыщамы нэу, хуэм дыдэурэ зэ-
щIэкIуэ жахэщ…»

Мы щIыпIэм абы иужькIэ урысхэм 
быдапIэ щаухуащ. АрщхьэкIэ, на-
къыгъэм и 3-м къыкIэлъыкIуа ма-
хуэхэми, зэрыщыту къэтщтэнщи, а 
илъэсыр иухыхункIи, абы иужь ита 
лъэхъэнэхэми а Iэхэлъахэм зэхэуэ 
гуащIэхэр зэман кIыхькIэ ще-
кIуэкIащ, 1864 гъэм убыххэмрэ 
шапсыгъхэмрэ я Хэкур ирагъэб-
гынэху...

КЪУМАХУЭ Аслъэн.

Мейкъуапэ къыщыдэкIа «Адыгэ-абхъаз 
диаспорэмрэ репатриацэмрэ. Тыркум 
 къикIыу Абхъазымрэ Адыгеймрэ» 
тхылъыр зи IэдакъэщIэкI Жьадэ Эр-
джийес Джемре ар фэеплъ хуищIащ и 
адэшхуэм. 

«И НЫБЖЬЫР илъэси 3 щрикъуам ще-
гъэжьауэ Хэкум  игъэзэжыныр зи хъуэ-
псапIэу щыта, ауэ Кавказым къихьэжыну 
къызыхуимыхуа, сэ  Абхъазым сыкъы зэ ры-
кIуэну визэр къы щызата махуэм, 2007 гъэм 
и мазаем, дунейм ехыжа си адэшхуэ 
Жьадэ Эртуке Казым фэеплъ хузощI» пса-
лъэхэр тетщ тхылъым. 

2007 гъэм Жьадэ Эрджийес Джемре Аб-
хъазым къэIэпхъуэри абхъазыбзэмрэ уры-
сыбзэмрэ зэригъэщIащ. 2008 гъэм ще-
гъэжьауэ 2019 гъэ пщIондэ ар щылэжьащ 
Абхъаз Республикэм и Президентым и деж 
щыIэ СтратегиемкIэ центрым. Мы зэманым 

Лъэпкъ
гупсысэм
теухуауэ

«Кавказ къэхутэныгъэхэр» журналым и ре-
дакторщ. 

Тхылъыр зи IэдакъэщIэкIыр и IэщIагъэкIэ 
социо логщ, и доктор диссертацэр 2014 
гъэм пхигъэкIащ. Хэкум икIа, зыгъэзэжа 
адыгэхэм ятеухуахэр едж. Мы тхылъри 
апхуэдэ къэхутэныгъэхэр щызэхуэхьэса 
щIэныгъэ лэжьыгъэщ, IыхьитIу зэхэту. 
«Адыгэ-абхъаз диаспорэмрэ Кавказым гъэ-
зэжынымрэ» япэ Iыхьэр Инджылызым и 
Сассек университетым щып хигъэкIа доктор 
диссертацэм къыхихыжащ. ЕтIуанэ Iыхьэм 
щызэхуихьэсащ лъэпкъым теухуауэ 2010 - 
2014 гъэхэм  къриубыдэу итха щIэныгъэ 
лэжьыгъэхэр. 

Лъэпкъ гупсысэ щIэщыгъуэхэр къыщыхьа 
тхылъыр куэдым ягу дыхьащ икIи къыпэ-
джэжащ. Тхылъым пэублэ хуэзытха Жьадэ 
Зуриет къыхигъэщащ лъэпкъ Iуэхум зи 
гупсысэр хэт дэтхэнэми а лэжьыгъэр щIэ-
щыгъуэ зэрыщыхъунур. Езыр абы къы щы-
хьахэмкIэ авторым и акъылэгъущ. 

Тхылъыр зытхам фIыщIэ псалъэкIэ захуе-
гъэзэ сэбэп къыхуэхъуахэм: «Илъэс 12-м 
къриубыдэу Тыркум, Адыгейм, Абхъазым, 
Великобританием я зэхуаку сыдэту езгъэ-
кIуэкIа къэхутэныгъэхэмкIэ сэбэп къысхуэ-
хъуа дэтхэнэми фIыщIэ хузощI. Хэти сыкъи-
мыцIыхуххэу си лэжьыгъэм и гуащIэ къы-
хилъхьащ, хэти си ныбжьэгъути, Хэкум 
икIынымрэ гъэзэжынымрэ теухуауэ я гуры-
гъуз къысхуиIуэтащ. Мы тхылъым зи унэцIэ 
къыщызмыхьа къыфхэт хъужыкъуэми, фэ 
псори абы щыщ Iыхьэ фыхъуащ». 

НАФIЭДЗ Данэ.

Гъатхэм дызэрытехьэрэ Прохладнэ 
 щIыналъэм зы махуи щызэпыуакъым 
щIыпIэхэр зэщIэгъэкъэбзэным ехьэлIа 
лэжьыгъэхэр.

IУЭХУМ жыджэру хэтщ жылагъуэдэсхэ -
ри. Район унафэщIхэм псом хуэмыдэу я 
нэIэ тетщ щIымахуэм къриубыдэу щIыпIэ-
щIыпIэхэм къыщыунэхуа пхъэнкIий идзы-
пIэхэм. Абы теухуауэ Прохладнэ къалэм и 
администрацэм цIыхухэм  захуигъэзащ, 

 къабзагъэ мардэхэм тетын зэрыхуеймкIэ. 
УнафэщIхэм я псалъэр жэуа пынышэу 

къэнакъым. Псыр щахъумэ IэнатIэм 
къегъэ щIылIа щIыпIэм щызэхуахьэса 
кIэрыху бжьэрыхухэр зэщIакъуащ, хабзэм 
къемы зэгъыу яубла пхъэнкIий идзыпIэр 
ягъэсеижащ. Къалэ администрацэм и 
нэIэм щIэту екIуэкIа щIыхьэхум хэтащ «Удз 
гъэгъа хадэ» муниципальнэ IуэхущIапIэм 
и лэжьакIуэхэр.

ШЭРЭДЖ Дисэ.

Къабзагъэр япэ ирагъэщ

Урыс-Кавказ  зауэ


